
“Azərbaycan Respublikası regionlarının 2019-2023-cü illərdə sosial-iqtisadi inkişafı 

Dövlət Proqramı”nın 2019-2023-cü illərdə icrasına dair 

YEKUN HESABAT 

 

Azərbaycan Respublikasında sosial-iqtisadi inkişafın davamlılığının təmin olunmasında 

regionların inkişafını özündə ehtiva edən dövlət proqramlarının qəbul olunması və həyata 

keçirilməsinin müstəsna əhəmiyyəti vardır. Sözügedən proqramların vaxtında və uğurla icra 

olunması Azərbaycanın ümumi iqtisadi gücünü artırmaqla yanaşı, istehsal müəssisələrinin 

fəaliyyətinin bərpasına, yeni istehsal sahələrinin və regionların inkişafı üçün zəruri 

infrastrukturun yaradılmasına, yerli resurslardan istifadənin səmərəsinin artırılmasına, eləcə də 

aqrar sektorda islahatların sürətləndirilməsinə və qeyri-neft iqtisadiyyatının inkişafına yol 

açmışdır. 

2004-cü ildən uğurla icra olunan bu proqramlar regionlarda şəhər, qəsəbə və kəndlərin simasını 

köklü şəkildə dəyişmiş, bölgələrdə sahibkarlıq fəaliyyətinin genişlənməsinə, yeni iş yerlərinin 

açılmasına, irimiqyaslı infrastruktur layihələrinin həyata keçirilməsinə, kommunal xidmətlərin 

səviyyəsinin yüksəldilməsinə, əhalinin rifah halının daha da yaxşılaşdırılmasına və yoxsulluq 

səviyyəsinin aşağı düşməsinə şərait yaratmışdır. 

Regionların, o cümlədən kənd yerlərinin sosial-iqtisadi inkişafı sahəsində görülmüş işlərin 

növbəti illərdə də davam etdirilməsi, eləcə də infrastrukturun və sosial xidmətlərin daha da 

yaxşılaşdırılması, yerlərdə yaşayan əhalinin məşğulluğunun və maddi rifahının yüksəldilməsi 

məqsədilə Azərbaycan Respublikası Prezidentinin 29 yanvar 2019-cu il tarixli 500 nömrəli 

Fərmanı ilə “Azərbaycan Respublikası regionlarının 2019-2023-cü illərdə sosial-iqtisadi inkişafı 

Dövlət Proqramı” təsdiq edilmişdir. 

Ötən dövrlərdə olduğu kimi, 2019-2023-cü illər ərzində də Azərbaycan Respublikasının 

Prezidenti cənab İlham Əliyevin bölgələrə mütəmadi səfərləri Dövlət Proqramının icrasını 

sürətləndirməklə, regionların tarazlı inkişafının təmin edilməsi, yeni iş yerlərinin yaradılması və 

əhalinin həyat səviyyəsinin daha da yüksəldilməsi sahəsində görülən işlərə təkan vermişdir. 

Həmçinin Azərbaycan Respublikasının Prezidenti cənab İlham Əliyevin bölgələrə mütəmadi 

səfərləri Dövlət Proqramının icrasını sürətləndirməklə, regionların tarazlı inkişafının təmin 

edilməsi, yeni iş yerlərinin yaradılması və əhalinin həyat səviyyəsinin daha da yüksəldilməsi 

sahəsində görülən işlərə təkan vermişdir. Ölkə başçısı regionların inkişafını 2019-2023-cü illər 

ərzində də diqqət mərkəzində saxlamış, Bakı şəhəri ilə yanaşı bölgələrə - Gəncə, Naftalan və 

Sumqayıt şəhərlərinə, Abşeron, Ağdam, Bərdə, Cəbrayıl, Cəlilabad, İsmayıllı, Qazax, Samux, 

Şəmkir, Cəbrayıl, Füzuli, Kəlbəcər, Laçın, Neftçala, Qubadlı, Qusar, Salyan, Şuşa, Tərtər, 

Xocavənd, Zəngilan və digər rayonlara, eləcə də Naxçıvan Muxtar Respublikasına etdiyi 

səfərlər çərçivəsində 800-dən çox obyektin - istehsal müəssisələri, yollar, elektrik təchizatı 

obyektləri, su təchizatı layihələri, səhiyyə və təhsil müəssisələri - açılış və təqdimat 

mərasimlərində iştirak etmiş, müvafiq məsələlərlə bağlı tapşırıq və tövsiyələrini vermişdir. 

Həmçinin, hesabat dövründə Azərbaycan Respublikasının Prezidenti cənab İlham Əliyev 

tərəfindən müxtəlif rayon və şəhərlərin sosial-iqtisadi inkişafı və bəzi mühüm layihələrin icrası 

istiqamətində dövlət büdcəsində nəzərdə tutulmuş əsaslı vəsait qoyuluşu, həmçinin Azərbaycan 

Respublikası Prezidentinin ehtiyat fondundan ümumilikdə 2596,45 milyon manat vəsaitin 

ayrılması ilə bağlı 402 Sərəncam imzalanmışdır. 

Dövlət Proqramı çərçivəsində görülmüş işlər nəticəsində 2018-ci illə müqayisədə 2023-cü ildə 

ölkə üzrə nominal ifadədə ÜDM-də 53,6 faiz, qeyri-neft sənayesində 73,6 faiz, kənd 

təsərrüfatında 74,2 faiz artım qeydə alınmışdır. 

 

Qrafik 1. Ümumi Daxili Məhsul, milyard manat 

 

Mənbə: Dövlət Statistika Komitəsi 

 

Həmçinin, 2019-2023-cü illər ərzində ölkədə iqtisadiyyatın əsas sahələri üzrə ümumi məhsul 

buraxılışının (ÜMB) həcmi 553,8 milyard manat, regionlarda isə 165,3 milyard manat olmuşdur. 

2018-ci illə müqayisədə 2023-cü ildə ölkə üzrə ÜMB nominal ifadədə 46 faiz, regionlarda isə 68 

faiz artımışdır. 2023-cü ildə regionların ÜMB-də payı 31 faiz olmuşdur. 

 

Qrafik 2. 2023-cü ildə ÜMB üzrə Bakı və regionların payı 

Qrafik 3. 2018 və 2023-cü illər üzrə ÜMB-nın dinamikası, (milyard manat) 
 

 
 

2019-2023-cü illərdə regionlarda əsas kapitala 38,6 milyard manat investiya yönəldilmişdir. 

Müqayisədə ölkə üzrə bu göstərici 89,9 milyard, Bakı üzrə isə 51,1 milyard manatdır. 

 

Qrafik 4. 2019-2023-cü illər ərzində əsas kapitala investisiyalar üzrə Bakı və regionların 
payı 
 

 
 

Həmçinin, 2023-cü ildə 2018-ci illə müqayisədə regionlarda əsas kapitala investisiyalar 30 faiz, 

ölkə üzrə isə 20 faiz artmışdır. Bununla yanaşı, 2023-cü ildə regionlarda əhalinin adambaşına 

illik gəliri 3873 manat olmuşdur. Adambaşına gəlirlərin ən yüksək olduğu iqtisadi rayon Gəncə-

Daşkəsən (5444 manat), ən az olduğu iqtisadi rayon isə Qarabağdır (2540 manat). 2023-cü ildə 

2018-ci illə müqayisədə regionlarda əhalinin adambaşına gəlirləri 33 faiz, ölkə üzrə 44 faiz və 

Bakıda 51 faiz artmışdır. 

2023-cü ilin sonunda qlobal əmtəə qiymətlərinin, xüsusilə ərzaq məhsullarının qiymətlərinin 

əhəmiyyətli dərəcədə qalxması və başlıca ticarət tərəfdaşı olan ölkələrdə müşahidə olunan 

yüksək inflyasiyanın ölkəmizə təsirləri nəticəsində orta illik inflyasiya 8,8 faiz təşkil etmişdir. 

Həmçinin, 2023-cü ildə ölkə iqtisadiyyatında muzdla çalışan işçilərin orta aylıq əmək haqqı 

2018-ci ilə nisbətən nominal olaraq 71 faiz artaraq 933,8 manat, regionlarda isə 92 faiz artaraq 

642,6 manat olmuşdur. 

Yuxarıda qeyd olunanlar öz müsbət təsirini, vergi daxilolmalarında da göstərmişdir. Nəticədə 

2023-cü il üzrə ölkə üzrə ümumi vergi daxilolmaları 2018-ci illə müqayisədə 2,2 dəfə artaraq 

2023-cü ildə ölkədə muzdla çalışanların sayı 1741,8 min nəfər, regionlarda isə 796,7 min nəfər 

olmuşdur. 

Azərbaycan Respublikası Prezidentinin rəhbərliyi ilə həyata keçirilmiş məqsədyönlü tədbirlər 

nəticəsində 2019-2023-cü illərdə ölkə üzrə 70 mindən çox yeni müəssisə yaradılmış 

(regionlarda 12 mindən çox) və 550 minə yaxın yeni iş yeri (regionlarda 171 mindən çox) 

açılmışdır. 

Azərbaycanda makroiqtisadi sabitliyin qorunması üçün həyata keçirilən tədbirlər nüfuzlu 

beynəlxalq qurumlar tərəfindən də yüksək qiymətləndirilmişdir. Belə ki, Dünya İqtisadi 

Forumunun (Davos) “Qlobal Rəqabətlilik İndeksi” hesabatında ölkəmiz 11 pillə irəliləyərək 141 

ölkə arasında 58-ci mövqedə qərarlaşmışdır. Hesabatın son nəşrinə əsasən, Azərbaycan 12 

indikatordan 8-i üzrə irəliləyərək MDB ölkələri arasında lider mövqelər sırasında yerləşmiş, 

həmçinin Cənubi Qafqaz regionunda birinci mövqeyi tutmuşdur (Gürcüstan 74/141 və 

Ermənistan 69/141). Bu hesabatda “biznesin dinamikliyi” üzrə Azərbaycan 8 pillə irəliləyərək 

dünya sıralamasında 23-cü yerdə qərarlaşmışdır ki, bununla ölkəmizin biznes mühitinin inkişafı 

istiqamətində apardığı intensiv islahatlar bir daha təsdiqini tapmışdır. 

 

Qeyri-neft sektorunun inkişafı 

Dünyada mürəkkəb siyasi və iqtisadi proseslərin davam etdiyi hazırkı şəraitdə Azərbaycan 

Respublikasının Prezidenti cənab İlham Əliyevin iqtisadi strategiyası çərçivəsində qeyri-neft 

sektorunun inkişafına yönəlmiş sistemli tədbirlər, aparılan islahatlar ölkənin dayanıqlı inkişafı 

baxımından strateji əhəmiyyət kəsb edir. Bu iqtisadi strategiyanın əsas istiqamətlərindən biri 

rəqabətqabiliyyətli qeyri-neft sənayesinin inkişaf etdirilməsidir. 

Azərbaycan Respublikası Prezidentinin iqtisadi siyasətinin mühüm tərkib hissəsi olan 

sənayeləşmənin həyata keçirilməsi nəticəsində son illərdə yüzlərlə müasir sənaye müəssisəsi 

fəaliyyətə başlamış, yeni sənaye sahələri yaradılmış, tələbatın ödənilməsində yerli məhsulların 

payı əhəmiyyətli dərəcədə artmış, ixrac potensialı yüksəlmiş və beləliklə, sənaye yeni inkişaf 

mərhələsinə qədəm qoymuşdur. İqtisadiyyatın rəqabət qabiliyyətinin artırılması və strukturunun 

təkmilləşdirilməsi baxımından sənayenin inkişafı ölkədə aparılan iqtisadi siyasətin əsas 

prioritetlərindən biri olmuş, sənayenin infrastruktur təminatı əhəmiyyətli dərəcədə 

yaxşılaşdırılmışdır. 

Belə ki, proqramın icrası dövründə sənaye müəssisələri və bu sahədə fəaliyyət göstərən fərdi 

sahibkarlar tərəfindən 290,9 milyard manatlıq sənaye məhsulu istehsal edilmişdir. Sənayenin 

qeyri neft-qaz sektorunda 2018-ci illə müqayisədə məhsul istehsalı nominal olaraq 77 faiz 

artmışdır. 

Sənayenin inkişafına yönəlmiş mexanizmlərdən biri də sənaye zonalarının - sənaye parkları və 

sənaye məhəllələrinin yaradılmasıdır. Sənaye zonaları ölkənin qeyri-neft sektorunun davamlı 

inkişafı, iqtisadiyyatın ixrac qabiliyyətinin, eləcə də rəqabətqabiliyyətli, idxalı əvəz edən 

məhsulların istehsalının artırılması, rayonlarda məşğulluğun təmini, investisiyaların və müasir 

texnologiyaların cəlb edilməsi kimi mühüm vəzifələrin yerinə yetirilməsi baxımından xüsusilə 

əhəmiyyətlidir. 

Son dövrlər ölkəmizdə sənayenin inkişafı istiqamətində real addımlar atılmış, Azərbaycan 

Respublikası Prezidentinin müvafiq fərman və sərəncamları ilə 01.01.2024-cü il tarixinədək 

Sumqayıt Kimya, Mingəçevir, Qaradağ, Balaxanı, Pirallahı, Ağdam, “Araz Vadisi İqtisadi Zonası” 

sənaye parkları, həmçinin Neftçala, Masallı, Hacıqabul, Sabirabad və Şərur sənaye məhəllələri 

yaradılmışdır ki, bu da sənaye sahəsində fəaliyyət göstərən sahibkarların, o cümlədən kiçik və 

orta sahibkarların fəaliyyətinin dəstəklənməsi, əlverişli biznes və investisiya mühitinin 

yaradılması, yeni iş yerlərinin açılması baxımından mühüm əhəmiyyətə malikdir. 

Sözügedən sənaye zonalarının fəaliyyətinin genişləndirilməsi istiqamətində işlər hesabat 

dövründə də uğurla davam etdirilmişdir. Belə ki, 2019-2023-cü illər ərzində Azərbaycan 

Respublikasının Sahibkarlığın İnkişafı Fondu tərəfindən sənaye məhsullarının istehsalı və 

emalı, o cümlədən kənd təsərrüfatı məhsullarının emalı ilə bağlı 584 investisiya layihəsinin 

maliyyələşdirilməsinə 288,8 milyon manat güzəştli kredit verilmişdir. 

Həmçinin, dövlət proqramı çərçivəsində regionlarda sənayeləşmə siyasətinə uyğun olaraq 

sənaye parkları və məhəllələrinin fəaliyyətinin təşkili və genişləndirilməsi istiqamətində işlər 

davam etdirilmişdir. Belə ki, 01.01.2024-cü il tarixinədək İqtisadi Zonaların İnkişafı Agentliyinin 

(İZİA) idarəçiliyində olan Sənaye Parklarında 75 rezident qeydiyyatdan keçmişdir ki, bunlardan 

29 rezident artıq istehsal fəaliyyətinə başlamışdır. Həmçinin rezidentlər tərəfindən 01.01.2024-

cü il tarixinədək 6,6 milyard manat investisiya yatırılmış və 9500 nəfərdən çox iş yerləri 

yaradılmışdır. Sənaye Parkları üzrə 01.01.2024-cü il tarixinədək rezidentlər tərəfindən 11,54 

milyard manat satış həyata keçirilmişdir ki, bunun da 3,85 milyard manatı ixracın payına düşür.  

İşğaldan azad edilmiş ərazilərdə quruculuq və abadlıq işlərinin uğurla həyata keçirilməsi, eləcə 

də əhalinin dayanıqlı məskunlaşmasının təmin edilməsi məqsədilə rəqabətqabliyyətli və 

dayanıqlı iqtisadiyyatın formalaşdırılması, bu sahədə dövlət-özəl tərəfdaşlığının inkişafı və zəruri 

stimulların tətbiqinin xüsusi əhəmiyyəti nəzərə alınaraq, Azərbaycan Respublikasının 

Prezidentinin 2021-ci il 28 may tarixli 1347 nömrəli Fərmanı ilə Ağdam rayonunda Ağdam 

Sənaye Parkı yaradılmış və ölkə başçısının iştirakı ilə Parkın təməlqoyma mərasimi həyata 

keçirilmişdir. Ağdam Sənaye Parkında tikinti materiallarının istehsalı müəssisələrinin 

yaradılması, kənd təsərrüfatı məhsullarının qablaşdırılmasının, meyvə-tərəvəz konservlərinin, ət 

və süd məhsullarının, şərab, yem, gübrə istehsalı və emalının, eyni zamanda, xidmət 

sahələrinin, soyuducu kameraların təşkili planlaşdırılır. 

Ağdam Sənaye Parkında ümumi layihə dəyəri 104 milyon ABŞ dolları olan 19 müəssisə 

rezident, 6 müəssisə isə qeyri-rezident kimi qeydiyyata alınmışdır. Bu müəssisələrdə 1600-dən 

çox yeni iş yerləri yaradılacaqdır. Qeydiyyata alınan müəssisələrdə əsasən beton 

məmulatlarının, sintetik xalçaların, dam örtüklərinin, divar kağızlarının, metal məmulatların, 

uniforma, xüsusi və fərdi geyimlərin və s. istehsalı nəzərədə tutulur. Müəssisələr tərəfindən artıq 

8 milyon ABŞ dollarına yaxın investisiya yatırılmış və 100-dən çox iş yerləri yaradılmışdır. 

Bununla yanaşı, Azərbaycan Respublikası Prezidentinin 4 oktyabr 2021-ci il tarixli 1453 nömrəli 

Fərmanı ilə Şərqi Zəngəzur iqtisadi rayonunda, Cəbrayıl rayonu ərazisində “Araz Vadisi İqtisadi 

Zonası” Sənaye Parkı yaradılmışdır. Parkda işlər mərhələli şəkildə həyata keçirilmiş və parka 

ayrılmış 200 hektar ərazi minalardan təmizlənmişdir.  

“Araz Vadisi İqtisadi Zonası” Sənaye Parkında ümumi layihə dəyəri 28 milyon ABŞ dolları olan 7 

müəssisə rezident, 1 müəssisə isə qeyri-rezident kimi qeydiyyata alınmışdır. Bu müəssisələrdə 

500-dən çox yeni iş yerləri yaradılacaqdır. 

2023-cü ilin oktyabrın 23-də Sumqayıt Kimya Sənaye Parkında Azərbaycan Respublikasının 

Prezidenti cənab İlham Əliyevin iştirakı ilə investisiya həcmi 12,1 milyon manatdan çox olan 

“Novus Plastica” MMC-nin Polimer qatqıları istehsalı müəssisəsinin, investisiya həcmi 4,8 

milyon manat olan “Universal Qablaşdırma Sənaye” Qapalı Səhmdar Cəmiyyətinin Qablaşdırma 

məhsulları istehsalı müəssisəsinin, investisiya həcmi 85 milyon manat olan 100% Çin kapitallı 

“Azərbaycan Vanhong Ceramics Co.” MMC-nin Keramik plitələr istehsalı müəssisəsinin açılış 

mərasimləri olmuşdur. Eyni zamanda “Çinar-Servis” İstehsal-kommersiya firmasının Texniki 

qazların istehsalı müəssisəsinin, “Kartaş Kimya” MMC-nin Tikinti kimyəvilərinin istehsalı 

müəssisəsinin təməlqoyma mərasimləri həyata keçirilmişdir. 2023-cü ilin 9 mart tarixində 

“Müxtəlif markalı baza yağlarının istehsalı” layihəsi üzrə “Az-Kom Servis” MMC, 15 mart 

tarixində “Litium akkumulyatorlarının bərpası” layihəsi üzrə “Sakuraz Green Energy” MMC, 28 

mart tarixində “Kompozit armatur və kompozit toru istehsalı” layihəsi üzrə “Neo Project” MMC, 

18 aprel tarixində “Müxtəlif təyinatlı sendviç panel istehsalı” layihəsi üzrə "ASSAN-STP Panel" 

MMC, 20 iyul tarixində “Rafinə edilmiş-texniki silisium (FS75) istehsalı” layihəsi üzrə "Azpal" 

QSC, 27 sentyabr tarixində “Ferroərintilər zavodunun inkişaf etdirilməsi” layihəsi üzrə "Baku 

Steel Company" MMC, 12 dekabr tarixində “Qofre karton və aqrosənaye məhsullarının 

qablaşdırılması üzrə karton tara istehsalı, sement və gips məhsulları kisələrinin istehsalı 

fabrikinin yaradılması” layihəsi üzrə "Bakı Karton və Qutu Fabriki" MMC və 19 dekabr tarixində 

“Güzgü istehsalı” layihəsi üzrə “Azermirror” MMC Sumqayıt Kimya Sənaye Parkının rezidentləri 

kimi qeydiyyatdan keçmişdir. Bununla da Sumqayıt Kimya Sənaye Parkında rezidentlərin sayı 

40-a çatmışdır. Fəaliyyət göstərən müəssisələrin faktiki sayı isə 24-ə yüksəlmişdir. Ümumilikdə 

rezidentlər tərəfindən Sumqayıt Kimya Sənaye Parkına indiyədək 5,42 milyard manat investisiya 

yatırılmışdır ki, bunun da nəticəsində faktiki olaraq 6700-dən çox iş yeri yaradılmışdır. 

Rezidentlər tərəfindən 2023-cü il ərzində 2,1 milyard manat həcmində məhsul istehsalı həyata 

keçirilmişdir ki, bunun da 674 milyon manatlıq hissəsi ixrac olunmuşdur. 

Mingəçevir Sənaye Parkında “Mingəçevir Tekstil” MMC-nin iplik istehsalı üzrə iki müəssisəsi 

fəaliyyətini davam etdirmiş, rezident tərəfindən 2023-cü il ərzində 54 milyon manatdan çox 

məhsul istehsal edilmişdir.  

Pirallahı Sənaye Parkında “Dərman vasitələrinin istehsalı” layihəsi üzrə - “R-Pharm” MMC və 

“Müxtəlif tutumlu birdəfəlik şprislərin istehsalı” layihəsi üzrə - “Diamed Co” MMC tərəfindən 

istehsal fəaliyyəti, “Uşaq bezlərinin istehsalı”, “Diabet xəstələri üçün özünü müayinə cihazlarının 

və onların striplərinin istehsalı”, “Birdəfəlik üçkomponentli şpris istehsalı”, “Bioloji aktiv qida 

əlavələrinin və dərman vasitələrinin istehsalı” və “Əczaçılıq sənayesində, dərman istehsalında 

istifadə etmək üçün tibbi aktiv preparatların tədqiqi, hazırlanması və istehsalı” layihələri üzrə 

müəssisələrin təşkili işləri davam etdirilir. 

Ölkədə qeyri-neft sektorunda müasir texnologiyalara əsaslanan rəqabətqabiliyyətli sənaye 

istehsalının təşkilini həyata keçirən Qaradağ Sənaye Parkında isə hazırda 1 rezident - Xəzər 

regionunun ən böyük və müasir gəmi istehsalı müəssisəsi olan “Bakı Gəmiqayırma Zavodu” 

MMC fəaliyyət göstərir. 2023-cü ilin sonunadək bir ədəd 50 tonluq dartıcı qüvvəyə malik yedək 

gəmisinin, altıncı nəsil yarımdalma qazma qurğusunun pontonlarının və üst göyərtələrinin, hər 

biri 80 sərnişin tutumuna malik üç ədəd sərnişin gəmisinin, üç ədəd tankerin, iki ədəd bərə 

gəmisinin və “Xankəndi” sualtı tikinti gəmisinin inşası və 200-dək müxtəlif təyinatlı gəmilərin və 

platformaların yenilənməsi və təmiri layihəsi (o cümlədən, hesabat dövrü üzrə 15 ədəd) uğurla 

yerinə yetirilmişdir. Gəmilərin tikintisi və təmiri ilə yanaşı zavod “BP Exploreyşn (Şah Dəniz) 

Limited” şirkətinin sifarişi əsasında son illərin ən böyük ofşor layihəsi olan Şah Dəniz 2-də 

istifadə olunmuş boruların qəbulu, saxlanması, texniki xidmət göstərilməsi və yüklənməsi işlərini 

də uğurla icra etmişdir. 

Hazırda zavodda ASCO-nun sifarişi əsasında bir ədəd kimyəvi məhsullar daşıyan tankerin və 

Ro-Pax tipli bərə gəmisinin, SOCAR-ın sifarişi əsasında bir ədəd neftdaşıyan tankerin və “Bakı 

Beynəlxalq Dəniz Ticarət Limanı” QSC-nin sifarişi əsasında bir ədəd dibdərinləşdirən gəminin 

tikintisi işləri davam etdirilir. O cümlədən, hesabat dövründə BP şirkəti ilə imzalanmış iki 

müqavilə üzrə üzən pontonlara xidmət və sualtı boru seqmentlərinin yığılması layihələri də icra 

olunmaqdadır. 

Bununla yanaşı, 01.01.2024-cü il tarixinədək Sənaye Məhəllələrində 40 rezident qeydiyyatdan 

keçmişdir ki, bunlardan 28 rezident artıq istehsal fəaliyyətinə başlamışdır. Həmçinin rezidentlər 

tərəfindən 01.01.2024-cü il tarixinədək 100,2 milyon manat investisiya yatırılmış və 600-dən çox 

iş yerləri yaradılmışdır. 4 Sənaye Məhəlləsi üzrə 01.01.2024-cü il tarixinədək rezidentlər 

tərəfindən 327,5 milyon manat satış həyata keçirilmişdir. 

2023-cü il ərzində Hacıqabul Sənaye Məhəlləsində rezident kimi qeydiyyatdan keçmiş 14 

sahibkarlıq subyektlərindən 9-u fəaliyyətə başlamış, digər sahibkarlar tərəfindən isə 

avadanlıqların quraşdırılması, eyni zamanda ayrılmış torpaq sahələrində tikinti işləri davam 

etdirilmişdir. Fəaliyyətə başlayan müəssisələr tərəfindən 2023-cü il ərzində 50,9 milyon manatlıq 

məhsul istehsal edilərək satılmışdır. 

Masallı Sənaye Məhəlləsində ümumi investisiya dəyəri 14,7 milyon manat olan 10 rezident 

qeydiyyatdan keçmişdir. Ümumilikdə Masallı Sənaye Məhəlləsində 10 layihənin icrası 

nəticəsində 340-dan çox yeni iş yerinin yaradılması nəzərdə tutulur. 

Neftçala Sənaye Məhəlləsində avtomobil, suvarma sistemləri, polietilen boru istehsalı, balıq 

yemi istehsalı, soya və ekstruziya olunmuş pambıq jmıxı istehsalı, elektrod istehsalı və satışı, 

orqanik maye gübrələrin istehsalı ilə məşğul olan 7 müəssisə qeydiyyatdan keçmiş və fəaliyyətə 

başlamışdır. 

Sabirabad Sənaye Məhəlləsinə rezident kimi qeydiyyatdan keçmək üçün daxil olan 

müraciətlərin qiymətləndirilməsi nəticəsində ümumi investisiya dəyəri 28,7 milyon manat, iş 

yerlərinin sayı 200-dən çox olan 9 investisiya layihəsi barədə qərar qəbul edilmişdir.  

Bundan başqa Azərbaycan Respublikası Prezidentinin 2019-cu il 13 sentyabr tarixli 288 nömrəli 

Fərmanı ilə yaradılmış Şərur Sənaye Məhəlləsinin tikinti işləri davam etdirilmişdir.  

Həmçinin, sahibkarlara, o cümlədən regionlarda fəaliyyət göstərən sahibkarlara güzəştli 

kreditlərlə maliyyə dəstəyinin göstərilməsi 2019-2023-cü illər ərzində də davam etdirilmiş, 

müvəkkil kredit təşkilatları vasitəsilə 10353 investisiya layihəsinə 772 milyon manat, o cümlədən 

respublikanın regionları üzrə 10040 investisiya layihəsinin maliyyələşdirilməsinə 643.2 milyon 

manat güzəştli kredit verilmişdir. Maliyyələşdirilmiş layihələr hesabına 17481, o cümlədən 

respublikanın regionları üzrə 14789 yeni iş yerinin açılması imkanı yaranmışdır. 

 

Qrafik 5. Sahibkarlığın İnkişafı Fondu tərəfindən verilən güzəştli kreditlərin respublikanın 

iqtisadi rayonları üzrə bölgüsü, (mln manatla) 

Qrafik 6. Sahibkarlığın İnkişafı Fondu tərəfindən verilən güzəştli kreditlər hesabına 

yaradılacaq yeni iş yerlərinin iqtisadi rayonlar üzrə bölgüsü 

 

 

Qrafik 7. Sahibkarlığın İnkişafı Fondu tərəfindən verilən güzəştli kreditlər hesabına 

yaradılacaq yeni iş yerlərinin iqtisadi rayonlar üzrə payı, (%-lə) 

 

Son illər ölkədə qeyri-neft sektorunun əsas sahələrindən olan aqrar sektorun inkişafı 

keçirilən tədbirlər nəticəsində 2023-cü ildə kənd təsərrüfatının ümumi məhsulunun dəyəri 2018-

ci ilə nisbətən nominal olaraq 74 faiz, o cümlədən heyvandarlıq məhsulları istehsalı 64 faiz, 

bitkiçilik məhsulları istehsalı 86 faiz artmışdır. 

2019-2023-cü illərdə sahələrdən 5188,6 min ton kartof, 8918 min ton tərəvəz, 2263,1 min ton 

bostan məhsulları, 5952,1 min ton meyvə və giləmeyvə, 1056,7 min ton üzüm, 1126 min ton 

şəkər çuğunduru, 1516,4 min ton pambıq, 144,1 min ton günəbaxan və 30,7 min ton tütün 

yığılmışdır. 

Proqramın icrası dövrünün son ilində heyvandarlıq məhsullarında da artım müşahidə olunmuş, 

diri çəkidə ət istehsalı 2018-ci illə müqayisədə 16 faiz, süd istehsalı 10 faiz artmışdır. Qeyd 

olunanlarla yanaşı, ötən 5 ildə quşçuluq təsərrüfatları tərəfindən 9,8 milyard ədəd yumurta 

istehsal olunmuşdur. 

Aqrar sahədə inkişaf ölkədə kənd təsərrüfatı məhsullarının ixracına da əhəmiyyətli təsir 

göstərmiş, qeyri neft-qaz ixracını yüksəltmiş və ölkənin valyuta gəlirlərinin formalaşmasına 

müsbət təsir göstərmişdir. Belə ki, 2023-cü ildə 2018-ci illə müqayisədə qeyri neft-qaz ixacı 98 

faiz artaraq 3348 milyon manata yüksəlmişdir. 

Aqrar sahənin daha da inkişaf etdirilməsi məqsədilə dövlət tərəfindən investisiya layihələrinin 

reallaşdırılması ilə bağlı güzəştli kreditlərin verilməsinə xüsusi əhəmiyyət verilir. Belə ki, 

Sahibkarlığın İnkişafı Fondunun vəsaitləri hesabına 2019-2023-cü illər ərzində aqrar sahənin 

inkişafı ilə bağlı 9618 investisiya layihəsinin maliyyələşdirilməsinə 467,4 milyon manat güzəştli 

kredit ayrılmışdır. 

Ümumilikdə proqramın icrası dövrü ərzində güzəştli kreditlərin 60,5%-i aqrar sektorun, 39,5%-i 

isə müxtəlif sənaye məhsullarının istehsalı, emalı və digər sahələrin payına düşmüşdür. 

 
Qrafik 8. 2019-2023-cü illər ərzində verilmiş güzəştli kreditlərin iqtisadiyyatın sahələri 

üzrə bölgüsü 

Qrafik 9. 2019-2023-cü illər ərzində verilmiş güzəştli kreditlər hesabına yaradılacaq yeni iş 

yerlərinin iqtisadiyyatın sahələri üzrə bölgüsü 

 

Son illərdə ölkə iqtisadiyyatının dayanıqlı inkişafının təmin olunması məqsədi ilə həyata keçirilən 

tədbirlər çərçivəsində qabaqcıl texnologiya və təcrübələrin tətbiqi ilə yaradılmış aqroparklar və iri 

fermer təsərrüfatları kənd təsərrüfatı üzrə ixracyönümlü və rəqabət qabiliyyətli məhsul 

istehsalında, eləcə də ərzaq təhlükəsizliyinin və emal sənayesinin yerli xammalla təminatının 

yaxşılaşdırılmasında mühüm rol oynamaqdadır. 

Azərbaycan Respublikası Prezidentinin 2021-ci il 21 dekabr tarixli 1505 nömrəli Fərmanı ilə 

aqroparkların fəaliyyətlərində dəyər zəncirinin formalaşdırılması və effektivliliyin artırılması, 

həmçinin hüquqi çərçivənin müəyyən olunması məqsədilə “Aqroparklar haqqında Nümunəvi 

Əsasnamə” təsdiq olunmuşdur. Nümunəvi Əsasnaməyə uyğun olaraq hazırda aqroparklar 

sahəsində idarəedici təşkilat İqtisadi Zonaların İnkişafı Agentliyi (bundan sonra – İZİA) 

tərəfindən aqroparkların fəaliyyətinin təşkili, idarə olunması və inkişafı üzrə zəruri tədbirlər 

görülür və koordinasiya işləri həyata keçirilir. İZİA tərəfindən aqroparkların reyestrinin 

aparılması, həmçinin orada fəaliyyət göstərən hüquqi və fiziki şəxslərə aqroparkın rezidentinin 

qeydiyyat şəhadətnaməsinin verilməsi ilə bağlı işlər davam etdirilir. 01.01.2024-cü il tarixədək 

70 min hektar sahə üzrə 2-si dövlət, 22-si özəl olmaqla ümumilikdə 24 aqropark qeydiyyata 

alınmış və 62 rezidentə qeydiyyat şəhadətnamələri verilmişdir.  

Aqroparklara zəruri xarici infrastrukturun yaradılması, güzəştli kreditlərin və investisiya təşviqi 

sənədlərinin verilməsi ilə dövlət tərəfindən dəstək tədbirləri həyata keçirilir. İnvestisiya təşviqi 

sənədi almış 15 aqroparka texnika, texnoloji avadanlıqlar və qurğuların idxalına görə bir çox 

təsdiqedici sənədlər verilib və bu təsdiqedici sənədlər üzrə həmin aqroparklar 12,1 mln. manat 

dəyərində güzəşt əldə ediblər. 14 aqroparkın yaradılması və ya fəaliyyətinin genişləndirilməsi 

üçün 131 milyon manat güzəştli kredit verilmişdir.  

Ölkədə real sektora özəl investisiyaların cəlb edilməsini artırmaq məqsədi ilə Azərbaycan 

Respublikası Prezidentinin 2016-cı il 18 yanvar tarixli Fərmanı ilə təsdiq olunmuş “İnvestisiya 

təşviqi sənədinin verilməsi Qaydası”na uyğun olaraq hesabat dövründə də investisiya təşviqi 

sənədinin verilməsi davam etdirilmişdir. 2019-2023-cü illər ərzində 228 sahibkarlıq subyektinə 

260 investisiya təşviqi sənədi təqdim edilmişdir. İnvestisiya təşviqi sənədi təqdim edilmiş 

layihələrin reallaşması nəticəsində yerli istehsala 2,3 milyard manatadək investisiyanın 

yatırılacağı, 13550 iş yerinin açılacağı nəzərdə tutulmuşdur. Eyni zamanda qeyd olunan dövr 

ərzində investisiya təşviqi sənədini almış hüquqi şəxslərə və fərdi sahibkarlara 694 milyon ABŞ 

dolları dəyərində texnikanın, texnoloji avadanlıqların və qurğuların idxalı üçün 3489 təsdiqedici 

sənəd verilmiş və sahibkarlar tərəfindən idxalda tətbiq olunan vergi və rüsumlardan 167,2 

milyon ABŞ dolları məbləğində güzəşt əldə edilmişdir. 

 

Gənclərin və qadınların regional inkişafda rolunun artırılması 

Gənclərimizin cəmiyyətdə aparıcı qüvvəyə çevrilməsi və sağlam gəncliyin yetişdirilməsi 

Azərbaycanda dövlət siyasətinin mühüm tərkib hissəsidir. Bu məqsədlə həm qanunvericilik 

bazası təkmilləşdirilir, dövlət proqramları və strategiyalar həyata keçirilir, həm də müvafiq 

islahatlar aparılır. 

Qeyd edilən siyasətin tərkib hissəsi kimi “Azərbaycan Respublikası regionlarının 2019-2023-cü 

illərdə sosial-iqtisadi inkişafı Dövlət Proqramı”nda regionlarda yaşayan gənclər üçün karyeranın 

planlaşdırılması, onların peşə seçiminə dair istiqamətləndirilməsi, bilik və bacarıqlarının 

artırılması, gənclər arasında sahibkarlıq fəaliyyətinin, startapların yaradılmasının təşviq edilməsi 

və dəstəklənməsi, gənclərin regionlarda məşğulluğunun təmin edilməsi istiqamətində tədbirlər 

nəzərdə tutulmuş və bu istiqamətdə müvafiq işlər icra olunmuşdur. 

2019-2023-cü illər ərzində KOBİA-nın regional KOBİM-lərinin təşkilatçılığı ilə “SWOT analiz və 

sahibkarlıq qabiliyyətinin qiymətləndirilməsi”, “Təqdimat bacarığı”, “Biznes planın yazılması”, 

“Öz biznesinə başla!”, “Maliyyənin idarə edilməsi”, “Startaplarda müştərilərlə iş”, “Layihələrin 

yazılması və idarə edilmesi”, “Biznes planın yazılması”, “Ətraf mühit, sosial və korporativ 

idarəetmə”, “Biznesdə mühasibatlıq və onun vacibliyi”, “Layihə idarəetmə. Layihənin büdcəsinin 

hesablanması” və “Biznesə başla. Startaplar və yeni çağırışlar”, “Rəqəmsal bacarıqlar. İnnovativ 

sahələrdə bilik və bacarıqların inkişaf etdirilməsi” və “Sənətkarlıq məhsullarının satışında 

müştəri münasibətləri. Davranış qaydaları” mövzularında təlimlər keçirilmişdir. 

Həmçinin, 10 dekabr 2019-cu il tarixində Bakı Konqres Mərkəzində I Gənc Sahibkarlar Forumu 

keçirilmişdir. KOBİA-nın, Gənclər Fondunun və KOBİA yanında İctimai Şuranın birgə 

təşkilatçılığı ilə keçirilmiş tədbirdə dövlət qurumlarının, gənclər sahəsində fəaliyyət göstərən 

ictimai təşkilatların nümayəndələri və sahibkarlıq fəaliyyəti ilə məşğul olan, həmçinin bu sahəyə 

maraq göstərən, ümumilikdə 300-dən çox gənc iştirak etmişdir. Forum çərçivəsində KOBİA ilə 

Azərbaycan Gənclər Fondu arasında əməkdaşlığa dair memorandum imzalanmışdır. Tədbirdə 

həmçinin, KOBİA ilə “Gənc Sahibkarlar Şəbəkəsi” İctimai Birliyi arasında əməkdaşlığa dair 

memorandum imzalanmışdır. Forum çərçivəsində gənc sahibkarlar biznesin qurulmasına dair 

öz təcrübələrini bölüşmüş, onların təklifləri dinlənilmişdir. 

2019-2023-cü illər ərzində Kiçik və Orta Biznesin İnkişafı Agentliyinin (KOBİA) strukturuna daxil 

olan KOB inkişaf mərkəzləri tərəfindən mikro və kiçik sahibkarlar, startaplar üçün marketinq, 

satış, korporativ hüquq, maliyyə idarəetməsi, biznesin avtomatlaşdırılması, hesabatların tərtib 

olunması, biznes planın hazırlanması və s. mövzularda 3300-dən çox təlim keçirilmiş, 30500 

saatdan çox məsləhət xidməti, 1200-ə qədər biznes planının hazırlanmasına dəstək 

göstərilmişdir. Göstərilmiş xidmətlərdən 146657 nəfər sahibkar faydalanmışdır. 

Bundan əlavə, 2019-2023-cü illər ərzində Azərbaycan Respublikası Sahibkarlığın İnkişafı 

Fondunun vəsaiti hesabına 264 gənc sahibkarlıq subyektinə 38,4 milyon manat məbləğində 

güzəştli kredit verilmişdir. Maliyyələşdirilmiş layihələr hesabına 886 yeni iş yerinin yaradılması 

nəzərdə tutulmuşdur. 

Həmçinin, gənclərin regionlarda məşğulluğunun təmin edilməsi, o cümlədən cəbhə xəttinə yaxın 

ərazilərdə fəaliyyət göstərməsinin təşviqi və stimullaşdırılması məqsədilə 2019-2023-cü illər 

ərzində ölkə üzrə 11638 nəfər gənc özünüməşğulluq proqramına cəlb edilmişdir. Həmin şəxslər 

təklif olunan kənd təsərrüfatı üzrə 4 və istehsal-xidmət sahəsi üzrə 24 biznes ideyasından seçim 

edərək öz bizneslərini yaratmaq üzrə müraciət etmiş və bilik bacarıqlarını inkişaf etdirmək üçün 

proqrama cəlb olunmuşlar. 

Azərbaycanda qadınların həyat şəraitinin yaxşılaşdırılması, onların cəmiyyətin müxtəlif 

sahələrində rolunun daha da artırılması dövlətin prioritetlərindən biridir. Ölkəmizdə bu məsələ ilə 

bağlı əhəmiyyətli işlər görülmüş, müvafiq fərman və sərəncamlar imzalanmış, layihələr həyata 

keçirilmişdir. 

“Azərbaycan Respublikası regionlarının 2019-2023-cü illərdə sosial-iqtisadi inkişafı Dövlət 

Proqramı”nda da qadınların məşğulluğunun artırılması, qadın sahibkarlığının inkişaf etdirilməsi, 

onların peşə hazırlığının və müvafiq sahələrdə bilik və bacarıqlarının gücləndirilməsi məqsədilə 

tədbirlər nəzərdə tutulmuş və hesabat dövründə qeyd edilən istiqamətlərdə əhəmiyyətli işlər 

həyata keçirilmişdir. 

KOBİA-nın dəstəyi ilə 2021-ci ildə Kobmarket.az onlayn satış platforması yaradılmışdır. 

Platforma onlayn satış-sərgi funksiyasını daşıyaraq, eyni zamanda çatdırılma və ödənişlərin 

rahat qəbulunu da təmin edir. Beləliklə sahibkarlar evlərindən çıxmadan həm öz məhsullarını 

geniş auditoriya üçün sərgiləyə, həm də yeni satış kanalı əldə edirlər. Bu günə kimi saytda 10-

dan çox qadın sahibkar öz onlayn mağazasını yaradaraq əl işlərini və istehlak məhsullarını 

sərgiləmək imkanlarını əldə etmişdir. 

2021-ci il iyunun 1-də Xaçmaz rayonunda Kiçik və Orta Biznesin İnkişaf Agentliyi tərəfindən 

qadın sahibkarların əl işlərindən ibarət satış-sərgi təşkil olunmuşdur. “Xaçmaz KOB evi”nin 

qarşısındakı parkda keçirilmiş sərginin məqsədi müxtəlif əl işləri hazırlayan qadın sahibkarların 

əl işlərinin satışına dəstək göstərməkdir. Sərgidə Xaçmaz rayonundan olan 10-a yaxın qadın 

sahibkar tərəfindən hazırlanmış toxuma oyuncaqlar, müxtəlif aksesuarlar, sabunlar, dekorativ 

əşyalar və digər əl işləri nümayiş olunmuşdur.  

Neftçala-Salyan KOBİM və Neftçala rayon Heydər Əliyev Mərkəzinin təşkilatçılığı ilə 2022-ci ildə 

8 Mart - Beynəlxalq Qadınlar Günü münasibətilə qadın sahibkarlarla təşkil olunan görüş zamanı 

sahibkar xanımların əl işlərindən və məhsullarından ibarət sərgi keçirilmişdir. 

Həmçinin, 2019-2023-cü illər ərzində Azərbaycan Respublikası Sahibkarlığın İnkişafı Fondu 

tərəfindən 898 qadın sahibkarlıq subyektinə 61,4 milyon manat məbləğində güzəştli kredit 

verilmişdir. Maliyyələşdirilmiş layihələr hesabına 1356 yeni iş yerinin yaradılması nəzərdə 

tutulmuşdur. 

Eyni zamadna Əmək və Əhalinin Sosial Müdafiəsi Nazirliyinin tabeliyində Dövlət Məşğulluq 

Agentliyi tərəfindən qadınların sosial müdafiəsini gücləndirməklə məşğulluq imkanlarının 

genişləndirilməsi məqsədi ilə 2019-2023-cü illər ərzində 10632 nəfər qadın əmək bazarında 

aktual peşə və ixtisaslar üzrə hazırlıq kurslarına cəlb olunmuşdur. Həmçinin, Dövlət Məşğulluq 

Agentliyi tərəfindən qadınların məşğulluq imkanlarının artırılması məqsədi ilə 2019-2023-cü illər 

ərzində 18785 nəfər qadın özünüməşğulluq proqramına cəlb edilmişdir. 

 

Peşə təhsili və kadr hazırlığının inkişafı 

Son dövrlərdə ölkəmizdə ardıcıl aparılan islahatlar iqtisadiyyatda bir sıra keyfiyyət 

dəyişikliklərinə səbəb olmuş və əmək bazarında işçi qüvvəsinə olan tələblər xeyli dəyişilmişdir. 

Ölkənin şəhər və rayonlarında yeni texnika və texnologiya ilə fəaliyyət göstərən müəssisələr 

açılmış, sənaye məhəllələri və yeni istehsal sahələri yaradılmış, qeyri-neft sektorunun inkişafını 

təmin etmək sahəsində kompleks tədbirlər həyata keçirilmiş və bu proses davam etməkdədir. 

Bununla əlaqədar ölkədə insan kapitalının inkişafı, müasir bilik və bacarıqlara yiyələnmiş kadr 

ehtiyatının yaradılması artıq bir zərurətə çevrilmişdir. 

Elm və Təhsil Nazirliyinin “Peşə təhsilinin 2021/2022-ci illər üzrə inkişafı” mövzusunda keçirdiyi 

qrant müsabiqəsi çərçivəsində işəgötürənlərlə işaxtaranlar arasında körpü funksiyasını yerinə 

yetirəcək həmçinin məzunlar üçün məlumat mənbəyi olan www.avando.az portalı yaradılmışdır. 

Portalda namizədlər “Vakansiyalar”, “Təlimlər” bölmələrinə daxil olaraq mövcud elanları görə 

bilir, elan haqqında ümumi məlumat əldə edir və şəxsi profilini yaradaraq öz müraciətlərini edə 

bilirlər. 

Peşə Təhsili üzrə Dövlət Agentliyi (PTDA), Kiçik və Orta Biznesin İnkişafı Agentliyi (KOBİA), 

Dövlət Məşğulluq Agentliyinin birgə tərəfdaşlığı ilə həyata keçirilən “Gənclərin biznes 

emalatxanası” layihəsi çərçivəsində Cəlilabad, Ağdam və Qəbələ rayonlarında yerləşən Peşə 

Təhsili Mərkəzlərində (PTM) sahibkarlıq bacarıqlarının artırılması üzrə təlimlər təşkil edilmişdir. 

“Gənclərin biznes emalatxanası” layihəsinin məqsədi peşə təhsili alan gənclərin biznes 

bacarıqlarının inkişaf etdirilməsi və sahibkarlıq fəaliyyətinə təşviq olunması, 

özünüməşğulluğunun təmin edilməsi, mikro və kiçik sahibkarlar arasında peşə təhsili almış 

gənclərin sayının artırılması, yeni biznes təşəbbüslərinin dəstəklənməsi, peşə təhsilinə marağın 

artırılmasıdır. 2021-2023-cü illəri əhatə edən layihə Cəlilabad, Ağdam və Qəbələ rayonlarında 

həyata keçirilir. Layihə dərzi, bitkiçilik və heyvandarlıq, xalçaçılıq, aqrotexniki xidmətlər, dülgər, 

çilingər, aşpaz, şirniyyatçı, turizm və qaynaqçı kimi sahələri əhatə etmişdir. 

Bununla yanaşı, Peşə Təhsili üzrə Dövlət Agentliyi Dual Təhsil Proqramı çərçivəsində Aİ, 

BMTİP, Almaniyanın “Bildungswerk der Baden-Württembergischen Wirtschaft e. V.” təşkilatı, 

Almaniya Beynəlxalq Əməkdaşlıq Cəmiyyəti (GİZ), həmçinin Dövlət Turizm Agentliyi, Turizm 

Bürosu, Hotellər Assosiasiyası ilə əməkdaşlıq edir. Aİ tərəfindən maliyyələşdirilən və BMTİP 

tərəfindən PTDA ilə birgə həyata keçirilən “Gələcək üçün Peşə Təhsili və Təlimi: Azərbaycanda 

Qabaqcıl Peşə Təhsili Mərkəzlərinin yaradılmasına dəstək” layihəsi Proqramda iştirak edən 23 

qrupa dəstək olmuş və 785 tələbədən 414-nü əhatə etmişdir. 

Həmçinin, PTM-lərdə gənclərin peşə təhsilindən əmək bazarına inteqrasiyasını gücləndirmək 

məqsədi ilə Aİ-nin maliyyələşdirdiyi BMTİP tərəfindən icra edilən “Gələcək üçün peşə təhsili və 

təlimi” layihəsi çərçivəsində artıq 3 PTM-də Karyera Mərkəzi yaradılmışdır. 

Azərbaycan Respublikası Nazirlər Kabinetinin 19 aprel 2013-cü il tarixli 68 nömrəli Qərarı ilə 

“Sumqayıt Kimya Sənaye Parkı” MMC-nin nəzdində sənaye ixtisasları üzrə ixtisaslı kadrların 

hazırlanmasını təmin edəcək müasir tipli Peşə Təhsil Mərkəzi yaradılmış və Azərbaycan 

Respublikası Nazirlər Kabinetinin 2020-ci il 18 iyul tarixli 257 nömrəli Qərarı ilə Mərkəzin 

adındakı “Tədris” sözü “Təhsil” sözü ilə əvəz edilmişdir. “Sumqayıt Kimya Sənaye Parkı” MMC-

nin nəzdində “Peşə Təhsil Mərkəzi” publik hüquqi şəxsin Nizamnaməsi 30 iyul 2020-ci il 

tarixində dövlət qeydiyyatına alınmışdır. Peşə Təhsil Mərkəzinə 2020/2021-ci tədris ili üzrə 

tələbə qəbulu həyata keçirilmişdir. 

Həmçinin, 2023-cü ilin iyul ayının 20-də Azərbaycan Respublikasının Prezidenti Cəlilabad 

Dövlət Peşə Təhsil Mərkəzinin açılışında iştirak etmişdir. 

Ölkənin digər iqtisadi rayonları üzrə yeni peşə hazırlığı mərkəzlərinin yaradılması da nəzərdə 

tutulmuşdur. Regionların sosial-iqtisadi inkişaf prioritetlərini nəzərə alaraq müasir tələblərə 

cavab verən işsiz və işaxtaran vətəndaşlar üçün Regional Peşə Tədrisi Mərkəzləri şəbəkəsinin 

genişləndirilməsi məqsədilə Qarabağ Peşə Hazırlığı Mərkəzinin yaradılması ilə bağlı işlər 

yekunlaşmış və açılışa hazır vəziyyətə gətirilmişdir. Peşə Təhsili üzrə Dövlət Agentliyinin 

tabeliyində Quba Peşə Hazırlığı Mərkəzinin yaradılması üzrə isə işlər davam etdirilmişdir. 

Maliyyə xidmətlərinə çıxış imkanlarının yaxşılaşdırılması  

Son illər ölkədə aparılan uğurlu iqtisadi islahatlar nəticəsində biznes və investisiya mühiti daha 

da yaxşılaşdırılmış, makroiqtisadi və maliyyə sabitliyi bərqərar edilmiş, ticarət balansında 

müsbət saldo bərpa olunmuş və valyuta ehtiyatları əhəmiyyətli miqdarda artmışdır. 

Qeyd olunanların davamı olaraq, ölkədə məşğulluğun və qeyri-neft sektorunun hərtərəfli 

inkişafının təmin edilməsində sahibkarların rolunun yüksəldilməsi üçün mövcud istehsal və 

xidmət sahələrini müasirləşdirmək, genişləndirmək və səmərəliliyini artırmaq məqsədilə kredit 

resurslarına ehtiyacı olan kiçik və orta sahibkarların dövlət dəstəyi ilə daha geniş əhatə 

olunmasını zəruri edir. Xüsusilə, investisiya layihələrində risklərin tərəflər arasında 

bölüşdürülməsi, girov təminatı tələbinin alternativ vasitələrlə əvəz edilməsi və beləliklə 

sahibkarların maliyyə resurslarına çıxışının yaxşılaşdırılması xüsusi aktuallıq kəsb edir. 

Bununla əlaqədar “Azərbaycan Respublikası regionlarının 2019-2023-cü illərdə sosial-iqtisadi 

inkişafı Dövlət Proqramı”nda da sahibkarların və startapçıların maliyyə resurslarına çıxış 

imkanlarının genişləndirilməsi sahəsində müvafiq tədbirlər nəzərdə tutulmuş və bu istiqamətdə 

2019-2023-cü illər ərzində bir sıra işlər görülmüşdür. 

Belə ki, Azərbaycan Respublikası Nazirlər Kabinetinin 30 sentyabr 2020-ci il tarixli 364 nömrəli 

qərarı ilə təsdiq edilmiş “Mikro, kiçik və orta sahibkarlığın inkişafı ilə əlaqədar təhsil, elm, 

tədqiqat və dəstək layihələrinin maliyyələşdirilməsi Qaydası”na uyğun olaraq KOBİA tərəfindən 

2021-ci il ərzində keçirilmiş 1-ci qrant müsabiqəsi çərçivəsində 15 layihənin, 2022-ci ildə 

yekunlaşmış 2-ci müsabiqə çərçivəsində 13 layihənin, 2023-cü ildə keçirilmiş 3-cü müsabiqə 

çərçivəsində 13 layihənin, 4-cü müsabiqə çərçivəsində isə 19 layihənin maliyyələşdirilməsi 

barədə qərar qəbul edilmişdir. 

KOB subyektlərinin maliyyə resurslarına çıxışının genişləndirilməsi məsədilə elektron platforma 

(KOB investisiya Portalı) yaradılmışdır (https://invest.smb.gov.az/az). 

Bununla yanaşı Lənkəran KOBİM tərəfindən sahibkarlar üçün “Maliyyə bazarlarına çıxış və 

tətbiqi” və “Kənd təsərrüfatı sahibkarlarının maliyyə resurslarına çıxışı” mövzularında təlim 

keçirilmişdir. Təlimdə KOB subyektlərinin maliyyə sisteminin quruluşu, dövlət maliyyəsi və 

korporativ maliyyə, fond birjalarında əməliyyatlar, pul bazarı, valyuta məzənnəsi və mövzu 

çərçivəsində digər məlumatlar verilmişdir. Eyni zamanda, Lənkəran KOBİM tərəfindən gənclər 

üçün “Startaplar üçün maliyyə analizi və riskin təhlili” mövzusunda təlim keçirilmişdir. 

Sahibkarların kapital bazarı vasitəsilə maliyyə resurslarına çıxış imkanlarının genişləndirilməsi 

məqsədilə Bakı Fond Birjasının (BFB) Listinq Məsləhət Proqramı davam etdirilir. Proqramın 

əsas məqsədi ölkə iqtisadiyyatının müxtəlif sektorlarında qiymətli kağız emissiya etmək istəyən 

şirkətlərin kapital bazarlarından əlverişli şərtlərlə maliyyə vəsaitləri cəlb etməsinə ödənişsiz 

əsasda məsləhət xidmətləri verməkdir. 

Özəl sektorun kapital bazarı vasitəsilə çevik maliyyələşmə imkanlarının artırılması məqsədilə 

Mərkəzi Bank tərəfindən Qiymətli kağızların emissiyası sistemi yaradılmış və 2 dekabr 2022-ci il 

tarixindən istifadəyə verilmişdir. Bu sistemin yaradılmasında əsas məqsəd kapital bazarı üzrə 

elektron xidmətlərin tətbiqini genişləndirməklə bazarda çevik maliyyələşmə imkanlarının 

yaradılması və bazara çıxış imkanlarının rəqəmsal kanallar vasitəsilə daha əlçatan edilməsidir. 

Bundan əlavə, Mərkəzi Bank, Kiçik və Orta Biznesin İnkişafı Agentliyi (KOBİA), Azərbaycan 

Sahibkarlar Konfederasiyası, Sahibkarlığın İnkişafı Fondu, AZPROMO, BFB və investisiya 

şirkətləri tərəfindən hesabat dövründə yerli şirkətlər üçün sahibkarların kapital bazarı vasitəsilə 

maliyyə resurslarına çıxış imkanlarının genişləndirilməsi istiqamətində ardıcıl maarifləndirici 

tədbirlər, müxtəlif mövzularda onlayn təlimlər və videokonfranslar keçirilmişdir. 

https://invest.smb.gov.az/az

Turizm sahəsinin inkişafı 

Son illərdə ölkəmizdə həyata keçirilən uğurlu siyasət nəticəsində turizmin inkişafı istiqamətində 

mühüm layihələrin icrası, otel biznesi qeyri-neft sektorunun aparıcı sahəsi kimi turizmi 

Azərbaycan iqtisadiyyatının prioritet sahəsinə çevirmişdir. Yalnız paytaxtda deyil, regionlarda da 

otellərin dünya standartları səviyyəsində qurulması, qonaqların və turistlərin qəbulu üçün silsilə 

tədbirlərin reallaşdırılması bu sahənin inkişafına mühüm təkan vermiş, respublikamıza gələn 

turistlərin sayının artmasına zəmin yaratmışdır. Həmçinin, dünya əhəmiyyətli yarışların 

ölkəmizdə təşkili, eləcə də beynəlxalq nüfuzlu tədbirlərin, ticarət festivallarının keçirilməsi turizm 

sektorunun inkişafını daha da sürətləndirmiş, xarici vətəndaşların ölkəmizə səfərləri əhəmiyyətli 

dərəcədə artmışdır. 

Hesabat dövründə Dövlət Proqramı çərçivəsində Dövlət Turizm Agentliyi tərəfindən turizmin 

inkişafı istiqamətində müvafiq tədbirlər həyata keçirilmişdir. Belə ki, Abşeron yarımadasının 

əsas turist cəlb edən resursu olan palçıq vulkanlarının turizm məhsuluna çevrilməsi məqsədilə 

inşa edilən Palçıq Vulkanı Turizm Kompleksində tikinti işləri başa çatdırılmış, ərazisində 7 ədəd 

yeni turizm məlumat nişanı quraşdırılmışdır. “Yəhudi İrsi” mədəni turizminin inkişafı 

istiqamətində Dövlət Turizm Agentliyinin turizm marşrutlarında yolların nişana alınması və 

işarələnməsi strategiyasına uyğun olaraq İsrailin Azərbaycandakı səfirliyinin dəstəyi ilə Quba 

rayonu, Qırmızı qəsəbədə turist nişanları yerləşdirilmişdir. 

EMITT 2020 sərgisində Azərbaycanın şərabçılıqla bağlı potensialını özündə əks etdirən 

www.azerbaijanwine.com saytı, yerli şərab turlarımız və eləcə də, şərab marşrutu üçün 

hazırlanmış broşürlar nümayiş etdirilmiş, yerli üzüm sortlarından hazırlanmış şərablar sərgidə 

iştirak edən qonaqlara təqdim edilmişdir. Şərab turizminin inkişaf etdirilməsi məqsədilə Şamaxı 

rayonunda yerləşən Meysəri şərab zavodu ilə şərab turlarının genişləndirilməsi istiqamətində 

silsilə tədbirlər keçirilmiş və Şərab festivalının keçirilməsinə təşkilati dəstək verilmişdir. 

Naxçıvan ərazisindəki ekoturizm potensialının araşdırılması və dağ piyada marşrutlarının təyin 

edilməsi məqsədilə həyata keçirilən araşdırma çərçivəsində Şahbuz rayonunun Kükü, Keçili, 

Ağbulaq və Gömür kəndlərində, Culfa rayonunun İlandağ ətrafında, Ordubad rayonunun 

Göygöl, Gəmiqaya ərazilərində, Parağaçay, Ağdərə, Bist, Nurgüt, Nəsirvaz, Unus, Pəzməri 

kəndlərində, Şərur rayonunun Şahbulaq, Gümüşlü kəndlərində, Arpaçay su anbarı ətrafında 

piyada marşrutları və digər turizm fəaliyyətləri araşdırılmış, potensial marşrutlar 

müəyyənləşdirilmiş və GPX faylları, GPS yazıları təyin olunmuşdur. 

Hesabat dövründə milli parklarda, dağ və meşə sahələrində turizm potensialı olan ərazilərdə 

ekoturizmin inkişaf etdirilməsi məqsədilə ekoturizm infrastrukturunun formalaşdırılması işləri 

davam etdirilmiş, turistlər üçün yol nişanları ilə təchiz edilmiş marşrutlar yaradılmış, ocaq, 

dayanacaq və piknik yerləri təyin edilmiş, turizm marşrutlarında yenidənqurma işləri 

aparılmışdır. Milli parkların turizm-rekreasiya potensialı olan ərazilərində təbiət turizminin inkişaf 

etdirilməsi, turist marşrutlarının təkmilləşdirilməsi və sayının artırılması istiqamətində aparılan 

işlər nəticəsində vahid qaydada 110-dan çox ekoturizm marşrutu pasportlaşdırılmışdır. 

Pasportlarda marşrutların başlanma və bitmə nöqtələri, marşrutun məqsədi, geniş təsviri, 

şəkilləri, xəritəsi, davametmə müddəti, hər marşrut üzrə tələb olunan ləvazimatlara dair geniş 

məlumat əks olunmuşdur. Bütün marşrutlar piknik və ocaq yerləri, o cümlədən, turistlərin 

dincəlməsi üçün oturacaqlarla təmin edilmişdir. 

Hesabat dövründə turizm potensialının yüksəldilməsi məqsədilə, ekoturizm marşrutlarının 

təkmilləşdirilməsi istiqamətində işlər davam etdirilmiş, turistlərin məlumatlandırılması üçün 

azərbaycan və ingilis dillərində standart formada giriş, məlumatverici, məntəqə və istiqamətləri 

http://www.azerbaijanwine.com/

əks etdirən yeni lövhələr hazırlanaraq milli parkların ərazilərində yerləşdirilmişdir. Azərbaycan 

Respublikasının Turizm Şurasının turizm sahəsində təhlükəsizliyin təmin edilməsinə dair işçi 

qrupu tərəfindən hazırlanan təkliflərə əsasən bütün marşrutlar vahid standartlara uyğun olaraq 

yol nişanları ilə təchiz edilmişdir. 

Eyni zamanda, hesabat dövrü ərzində milli parkların ərazisində mövcud olan turizm 

marşrutlarında abadlıq işləri aparılmış, marşrutlar boyunca turizm infrastrukturu yaradılmış, milli 

parkların ərazisinə daxil olan turistlərin sayı 893857 nəfər (onlardan 19946 nəfəri - xarici, 

873911 nəfəri – yerli) olmuşdur. 

Bundan əlavə, yerli və xarici turistlərin milli parklar barədə məlumatlılığının artırılması məqsədilə 

mövcud ekoturizm marşrutlarını elektron formada özündə əks etdirən, eyni zamanda, onlayn 

formada bilet almağa imkan verən www.nationalparks.az və www.milliparklar.az internet portalı 

istifadəyə verilmişdir. 

2022/2023-cü tədris ili üzrə turizm sahəsində Dual Təhsil Proqramı (usta yanında şagirdlik) 8 

peşə təhsil müəssisəsində 20 qrupu əhatə etmişdir. Dual Təhsil Proqramının tətbiqində və 

genişləndirilməsində əsas məqsəd tərəfdaş nümayəndələr ilə birlikdə təcrübə əsaslı biliklərin 

tələbələrə ötürülməsi, işəgötürənlərin öz kadr ehtiyaclarına uyğun mütəxəssislər hazırlaması, 

istedadlı tələbələrin potensial bilik və bacarıqlarının real iş yerlərində aşkar edilməsidir. Turizm 

sahəsi üzrə proqramda ümumi olaraq hal-hazırda təxminən 351 tələbə aşpaz, qənnadçı-

şirniyyatçı, turizm sahəsində iaşə üzrə mütəxəssis və mehmanxana inzibatçısı ixtisası üzrə 

təhsil alır. Ümumilikdə, 6 regionu (Bakı, Gəncə, Qəbələ, Şəki, İsmayıllı, Lənkəran) əhatə edən 

proqrama 30-dan çox işəgötürən tərəfdaş tərəfindən dəstək verilmişdir. 

Eyni zamanda Sahibkarlığın İnkişafı Fondu tərəfindən 2019-2023-cü illərdə turizmin inkişafı ilə 

bağlı 71 layihəyə 32,5 milyon manat güzəştli kredit verilmişdir. Maliyyələşdirilmiş layihələr 

hesabına 825 yeni iş yerinin açılması imkanı yaranmışdır. 

 

Ekologiya və təbii sərvətlərdən istifadə tədbirləri 

Dövlət Proqramına uyğun olaraq ətraf mühitin mühafizəsi, təbii sərvətlərdən istifadə, 

yaşıllaşdırma, meşəliklərin salınması istiqamətində işlər 2019-2023-cü illər ərzində uğurla 

davam etdirilmişdir. Belə ki, hesabat dövründə proqram çərçivəsində regionlarda meşə fondu 

ərazilərində 43 milyon ağac əkilmiş, 27733 hektar sahədə meşəsalma və meşəbərpa işləri 

yerinə yetirilmişdir. Qeyri-meşə fondu torpaqlarında yaşıllıqların salınması, bərpası, becərilməsi 

istiqamətində müvafiq işlər görülmüş, 1814 mindən çox (regionlarda 1100 mindən çox) müxtəlif 

növ ağac və kollar əkilmiş, regionlarda 320 tondan çox toxum tədarük edilmişdir.  

Hesabat dövründə su bioloji resurslarının artırılması sahəsində də işlər davam etdirilmiş, 29,9 

milyon balıq körpəsi yetişdirilərək su hövzələrinə buraxılmışdır. Həmçinin, ölkə başçısının 

iştirakı ilə Bakının Xətai rayonunda, Şamaxı, Ağdam, Şuşa, Füzuli rayonlarında ağacəkmə 

mərasimi keçirilmişdir. 

Yeni aqromeşə massivlərinin və meşə əkinlərinin salınması işləri çərçivəsində meşə və qeyri-

meşə fondu torpaqlarında Ekologiya və Təbii Sərvətlər Nazirliyi tərəfindən ümumilikdə 765,3 

hektar ərazidə aqrobağlar salınmışdır.  

Aqromeşə massivlərində 363074 ədəd ağac əkilmişdir. Əkin zamanı zeytun, badam, tut, xurma, 

ərik, heyva, iydə, qoz, fındıq, çökə, ərik, şabalıd, qarağat, nar, alma, alça, gavalı, şam, tuya, 

sərv, akasiya, katalpa, çinar, ağcaqayın və s. cinslərdən istifadə olunmuşdur. 

http://www.nationalparks.az/
http://www.milliparklar.az/

“Yeni Ələt-Astara magistral avtomobil yolunun Salyan-Biləsuvar hissəsində yolun mühafizə 

zolağından kənarda yeni aqrobağların (157 ha) salınması və damcılı suvarma sisteminin 

qurulması”, “Ələt-Astara magistral avtomobil yolunun Salyan rayonunun inzibati (Şirvan Milli 

Parkı) ərazisində yeni aqrobağların (45 ha) salınması və damcılı suvarma sisteminin qurulması” 

və “Bakı-Quba magistral avtomobil yolunun 34-42 km (Abşeron rayonu) hissəsində yolun 

mühafizə zolağından kənarda yeni aqrobağların (35 ha) salınması və damcılı suvarma 

sisteminin qurulması” layihələri çərçivəsində ərazilər damcılı suvarma sistemi ilə təchiz 

edilmişdir. Tinglik sahələrinin və salınmış yaşıllıqlarının suvarılmasında əsasən Xəzər 

dənizindən götürülərək duzsuzlaşdırılmış dəniz suyundan istifadə olunmuşdur. O cümlədən 

5711,362 hektar ərazidə torpaq hazırlığı işləri yerinə yetirilmişdir. 

 

Yol təsərrüfatı və nəqliyyat tədbirləri 

Regionların inkişafında baş verən köklü dəyişikliklər nəqliyyat infrastrukturunda da müşahidə 

olunmuş və bu sahədə həyata keçirilən genişmiqyaslı tədbirlər yeni keyfiyyət və kəmiyyət 

çalarları ilə zənginləşərək ümumi sosial-iqtisadi dinamikaya öz təsirini göstərmişdir. Ölkə 

iqtisadiyyatının inkişafında mühüm rol oynayan nəqliyyat sektorunda həyata keçirilən 

genişmiqyaslı tədbirlər çərçivəsində avtomobil yollarının çəkilməsi və yenidən qurulması, 

körpülərin tikintisi, regionlarda kəndlərarası yolların bərpası işləri 2019-2023-cü illərdə də davam 

etdirilmişdir. 

Hesabat dövründə ölkə başçısının iştirakı ilə Şükürbəyli-Cəbrayıl-Hadrut avtomobil yolunun 8,2 

kilometrlik hissəsinin, Bakı-Qazax-Gürcüstan ilə dövlət sərhədi avtomobil yolunun Gəncə-

Qazaxbəyli hissəsinin, Qobustan-Poladlı, Kürdəmir, Goranboy, Şəmkir, Qazax, Ağstafa, 

İsmayıllı, Balakən, Şəki, Qəbələ, Tovuz və Tərtər rayonlarında bir sıra kəndlərarası yolların, “8 

Noyabr” stansiyasının, Qəbələ Dəmir yolu Vağzalının və Ləki stansiyası-Qəbələ birxətli dəmir 

yolunun, Füzuli Beynəlxalq Hava Limanının, Əlirzalı-Xan Qərvənd-Səfikürd-Tapqaraqoyunlu, 

Zəfər, Culfa-Ordubad magistral, Quba-Qonaqkənd, Hacıqabul-Muğan avtomobil yollarının, 

həmçinin Bum çayı üzərində yeni körpü və Bum qəsəbəsinə gedən avtomobil yolunun, Abşeron 

dairəvi dəmir yolunun Pirşağı-Görədil-Novxanı-Sumqayıt hissəsinin, Gəncəçay çayı üzərindəki 

körpünün, Bakı şəhərində Neapol küçəsində, Mərdəkan-Zuğulba avtomobil yolunda yeni 

yerüstü piyada keçidlərinin və Heydər Əliyev prospekti ilə Zəki Məmmədov küçəsinin 

kəsişməsindəki yeraltı piyada keçidinin, Qəbələ rayonunun Böyük Əmili-Bılıx-Əmirvan avtomobil 

yolunun, Ağdaş rayonunda Qolqəti-Dəhnəxəlil-Qoşaqovaq-Ərəbocağı, Qarapapaq-Çaylı, Bərdə-

Ağdam, Füzuli-Hadrut, Talış-Tapqaraqoyunlu-Qaşaltı sanatoriyası avtomobil yollarının, 

Neftçala-Kürkənd-2 nömrəli Mayak avtomobil yolunun, Avşar-Salmanbəyli-Aşağı Avşar-

Xocavənd avtomobil yolunun, Qaraməryəm-İsmayıllı-Şəki avtomobil yolunun Oğuz-Şəki 

hissəsinin, Şükürbəyli-Cəbrayıl-Hadrut avtomobil yolunun Şükürbəyli-Cəbrayıl hissəsinin 

yenidənqurmadan sonra açılışı həyata keçirilmişdir. 

Ümumilikdə, 2019-2023-cü illər ərzində ölkə üzrə 5175,5 kilometr, o cümlədən regionlarda 

4133,4 kilometr respublika və yerli əhəmiyyətli avtomobil yolu tikilmiş və əsaslı təmir olunmuş, 

həmçinin regionlarda 780,84 kilometr dəmir yolu xətti yenidən qurulmuş, 284 dəmir yolu tuneli 

və ya körpüsü tikilmiş və ya əsaslı təmir olunmuşdur. 

 

Enerji təchizatının yaxşılaşdırılması 

Azərbaycan Respublikasının Prezidenti cənab İlham Əliyevin rəhbərliyi ilə ölkəmizdə həyata 

keçirilən genişmiqyaslı islahatlar enerji sektorunu da hərtərəfli əhatə etmiş, Azərbaycanın enerji 

sisteminin etibarlılığının təmin edilməsi və bu sahədə mükəmməl infrastrukturun yaradılması 

üçün ardıcıl və kompleks tədbirlər geniş vüsət almışdır. Son illərdə çoxsaylı yeni elektrik 

stansiyalarının və yarımstansiyaların açılışı, mövcudlarının bərpası ilə yanaşı, bərpaolunan 

enerjidən istifadəyə də geniş yer ayrılması istiqamətində çox mühüm layihələr icra olunmuşdur. 

Görülən işlərin nəticəsidir ki, hazırda Azərbaycan öz daxili enerji tələbatını tam ödəməklə 

yanaşı, elektrik enerjisini ixrac da edir. Respublikamızın elektroenergetika sistemi ötən 

müddətdə tanınmaz dərəcədə dəyişib və bütün yenidənqurma tədbirləri perspektiv də nəzərə 

alınmaqla reallaşdırılıb. Ardıcıl və məqsədyönlü səylər nəticəsində respublikamızın paytaxtı ilə 

yanaşı, regionlarında da qısa müddətdə böyük irəliləyişə nail olunub. Ən ucqar yaşayış 

məntəqələrini belə əhatə edən yenidənqurma tədbirləri çərçivəsində yaradılan müasir 

energetika qurğuları və yeni güc mərkəzləri həm xarici görünüşünə görə əvvəlkilərdən kəskin 

fərqlənir, həm də böyük texniki üstünlüklərə malikdir. 

Dövlət Proqramına uyğun olaraq yeni generasiya güclərinin yaradılması və mövcud güclərin 

bərpası istiqamətində işlər 2019-2023-cü illər ərzində də davam etdirilmişdir. Ölkə başçısının 

iştirakı ilə 13 fevral 2023-cü il tarixində Mingəçevir şəhərində 1280 MVt gücündə müstəqillik 

dövrünün ən böyük İstilik Elektrik Stansiyasının təməlqoyma mərasimi keçirilmişdir. Eyni 

zamanda dövlət başçısı Zəngilan “Sarıqışlaq” Su Elektrik Stansiyasında tikinti işlərinin gedişi ilə 

tanış olmuş, 330 kV-luq “Cəbrayıl” qovşaq yarımstansiyasının, “Hadrut” qovşaq yarımstansiyası 

və Rəqəmsal İdarəetmə Mərkəzinin, “Mişni”, “Alxaslı”, “Soyuqbulaq”, “Çıraq-1” və “Çıraq-2” Kiçik 

Su Elektrik stansiyalarının, 230 MVt gücündə Qaradağ Günəş Elektrik Stansiyasının, 110/35/10 

kV-luq “Ağdam” qovşaq yarımstansiyasının, Salyan, Füzuli Rəqəmsal Yarımstansiya və 

İdarəetmə Mərkəzlərinin, Şuşa Elektrik Şəbəkələrinin İnnovativ Texnologiyalar Mərkəzinin, 

“Qamışlı” və “Meydan” Kiçik Su Elektrik Stansiyalarının, “Laçın” və “Qorçu” yarımstansiyalarının 

açılış və Ağdam Rəqəmsal İdarəetmə Mərkəzi və Təlim-Tədris Kompleksinin təməlqoyma 

mərasimlərində iştirak etmişdir. 

Həmçinin, ölkə başçısının iştirakı ilə yenidən qurulan 220/110/10 kilovoltluq “Hövsan”, 

“Maştağa”, 500/330/220 kilovoltluq “Abşeron”, 110/35/6 kilovoltuq “Binəqədi”, “Suraxanı”, yeni 

tikilən 110/35/10 kilovoltluq “Cəbrayıl”, “Zəngilan”, “Qubadlı”, “Kəlbəcər”, “Xırdalan”, “Buzovna-

1”, “Şuşa”, “Füzuli”, “Qarasu”, “Tərtər”, “Ağstafa”, “Ağcabədi-2”, “Böyükşor”, 330/220/110 

kilovoltluq “Qobu” yarımstansiyaları, 110/35/10 kilovoltluq “8-ci km”, 110/35/10 kilovoltluq 

“Əhmədli” və “Dübəndi”, 110/35/10 kV-luq “Beyləqan-1”, 110/35/10 kilovoltluq “Qəbələ”, 

220/110/10 kilovoltluq “Müşfiq” və 110/35/10 kilovoltluq “Zabrat” yarımstansiyaları istifadəyə 

verilmişdir. Bununla yanaşı “Şimal-2” elektrik stansiyasının ərazisində “Şimal-1” və “Şimal-2” 

elektrik stansiyalarının təsərrüfat ehtiyaclarını ödəmək məqsədilə 1 ədəd hidroaqreqatdan 

ibarət, gücü 0,3 MVt olan “Şimal” kiçik su elektrik stansiyası tikilmişdir. 

Həmçinin, dövlət başçısının iştirakı ilə “Yaşma” qovşaq yarımstansiyasının, “Qobu” Enerji 

Qovşağının, “Ağcabədi”, “Ağdam-1” və “Ağdam-2” yarımstansiyalarının, “Oğuz-1”, “Oğuz-2”, 

“Oğuz-3” kiçik su elektrik stansiyalarının, “Qarabağ” Regional Elektrik Şəbəkəsinin Rəqəmsal 

İdarəetmə Mərkəzinin, “Azərişıq” ASC-nin Şuşa Rəqəmsal İdarəetmə Mərkəzinin və Bakıda yeni 

elektrik yarımstansiyasının açılış mərasimləri həyata keçirilmişdir. 

 

Kommunal xidmətlərin yaxşılaşdırılması 

İstehlakçıların etibarlı və keyfiyyətli elektrik enerjisi ilə təchiz olunması, yeni texnologiyaların 

tətbiqi və maddi-texniki bazanın müasirləşdirilməsi başlıca prioritetlərdəndir. Dövlət başçısının 

göstərişlərinə uyğun olaraq, regionlardakı istehlakçıların elektrik enerjisi təchizatının Bakı 

şəhərindəki səviyyəyə çatdırılması istiqamətində silsilə tədbirlər həyata keçirilmişdir. 

Bölgələrin fasiləsiz elektrik enerjisi ilə təmin olunması, abonentlərə göstərilən xidmətin 

səviyyəsinin artırılması məqsədilə 2019-2023-cü illər ərzində Dövlət Proqramı çərçivəsində 50 

elektrik stansiyası (regionlarda 46), 187 yarımstansiya (regionlarda 157) tikilmiş və ya əsaslı 

təmir edilmiş, 32184 km (regionlarda 28086 km) elektrik verilişi xətləri çəkilmiş və ya əsaslı təmir 

olunmuş, 918 güc transformatoru (regionlarda 578) quraşdırılmış və əsaslı təmir edilmişdir. 

Əhalinin və sənayenin təbii qazla təminatının yaxşılaşdırılması istiqamətində ölkənin hər bir 

yerində qaz təchizatı sisteminin yenidən qurulması, kənd və qəsəbələrin qazlaşdırılması 

istiqamətində görülən işlər nəticəsində uzun illər qaz təchizatından kənarda qalmış yaşayış 

məntəqələri də “mavi yanacaq”la təmin olunmuşdur. Qaz təsərrüfatının, paylayıcı sistemin 

dünya standartlarına uyğunlaşdırılması və maddi-texniki bazasının gücləndirilməsi istiqamətində 

görülən təxirəsalınmaz tədbirlər artıq öz bəhrəsini verməkdədir. 

Dövlət Proqramı çərçivəsində istehlakçıların qaz təchizatının yaxşılaşdırılması və əhatə 

dairəsinin genişləndirilməsi istiqamətində tədbirlər davam etdirilmiş, 2019-2023-cü illər ərzində 

bu məqsədlə ölkə üzrə 6891,4 km, o cümlədən regionlarda 5797,8 km qaz xətti çəkilmiş və ya 

bərpa olunmuşdur. Nəticədə hesabat dövründə ölkənin rayon və şəhərlərində 159 yaşayış 

məntəqəsi və 172 yaşayış massivi təbii qazla təmin olunmuş, ölkə üzrə qazlaşma səviyyəsi 

(işğaldan azad olmuş ərazilər istisna olmaqla) 96,5 faizə, o cümlədən regionlar üzrə 94,4 faizə 

çatmışdır. 

Azərbaycan iqtisadiyyatının inkişafı infrastrukturun digər sahələrində olduğu kimi, içməli su 

təchizatı və kanalizasiya sahəsində də köklü dəyişikliklərə səbəb olmuşdur. Ölkə başçısının 

rəhbərliyi ilə uğurla həyata keçirilən sosial-iqtisadi inkişaf strategiyası regionların dinamik 

inkişafını sürətləndirmiş, bölgələri əhatə edən bütün layihələr Azərbaycan vətəndaşlarının həyat 

şəraitinin yüksəldilməsinə xidmət etmişdir. Dövlət Proqramına uyğun olaraq ölkəmizdə su və 

kanalizasiya sistemlərinin yenidən qurulması işləri hesabat dövründə də davam etdirilmişdir. 

Belə ki, əhalinin su təchizatının və kanalizasiya xidmətlərinin yaxşılaşdırılması istiqamətində 

hesabat dövründə ümumilikdə ölkə üzrə 4762,8 km (regionlarda 3813,2 km) su, 2394,4 km 

(regionlarda 2169,4 km) kanalizasiya xətləri çəkilmiş, 44 ədəd (regionlarda 40 ədəd) su nasos 

stansiyası, həmçinin regionlarda 115 ədəd su anbarı tikilmiş və ya yenidən qurulmuş, 94 ədəd 

artezian quyusu qazılmışdır. 

Hesabat dövründə dövlət başçısı su təchizatı ilə bağlı həyata keçirilən layihələri də diqqət 

mərkəzində saxlamış, Füzuli şəhərinin içməli su təchizatı, kanalizasiya və yağış suları sistemləri 

kompleksinin təməlqoyma mərasimində, Qazax şəhərinin su təchizatı və kanalizasiya 

sistemlərinin istismara verilməsi mərasimində, Daşkəsən və Ağcabədi şəhərinin içməli su 

təchizatı və kanalizasiya sistemləri layihəsinin və “Şəmkirçay” Sutəmizləyici Qurğular 

Kompleksinin, həmçinin Daşaltı kəndində Zarıslıçay nasos stansiyasının açılışında iştirak 

etmişdir. Eyni zamanda Ağdaş və Qəbələ şəhərlərinin içməli su təchizatı və kanalizasiya 

sistemləri istifadəyə verilmişdir. 

 

Meliorasiya və irriqasiya tədbirləri 

Meliorasiya və irriqasiya layihələrinin həyata keçirilməsi, torpaq və su ehtiyatlarından səmərəli 

istifadə regionlarda aqrar sahənin davamlı inkişafında xüsusi rol oynayır. Dövlət Proqramına 

uyğun olaraq kənd yerlərində torpaqların suvarma və meliorasiya təminatının yaxşılaşdırılması 

ilə bağlı tədbirlər 2019-2023-cü illərdə də davam etdirilmişdir. 

Hesabat dövründə Şəmkir maşın kanalının suvermə qabiliyyətinin artırılması, I növbəsinin təmir-

bərpası çərçivəsində I-ci pillə nasos stansiyası yenidən qurulmuş, II pillə nasos stansiyasının 

boru kəməri qurğularla birlikdə tikilmiş, mövcud nəqledici kanal və boru xəttinin təmir-bərpa işləri 

başa çatdırılmışıdır. Şəmkir maşın kanalının II növbəsinin ümumi uzunluğu 28,5 km-lik 

hissəsinin tikintisi qurğularla birlikdə 2019-cu ildə tamamlanmışdır. Şəmkir maşın kanalının II 

növbəsinin zonasında təsərrüfatlararası paylayıcı kanalların tikintisi üzrə 17000 pm beton 

üzlüklü kanal tikilmişdir. Bununla da 3200 hektar torpaq sahəsinin su təminatı yaxşılaşmış, 800 

hektar torpaq sahəsi isə əkin dövriyyəsinə cəlb olunmuşdur. Şəmkirçay təsərrüfatlararası 

paylayıcı kanalların və suvarma şəbəkələrinin tikintisi çərçivəsində 18773 pm uzunluğunda boru 

kəməri çəkilmişdir. Bununla da 4577 hektar torpaq sahəsinin su təminatı yaxşılaşmış, 1327 

hektar torpaq sahəsi isə əkin dövriyyəsinə cəlb olunmuşdur. 

İmişli rayonunda 10838 hektar torpaq sahəsinin su təminatının yaxşılaşdırılması məqsədilə 

uzunluğu 29,5 km olan Qızılarx kanalının yenidən qurulması işləri üzərindəki qurğularla birlikdə 

başa çatdırılmışdır. İmişli və Beyləqan rayonlarında 9775 hektar torpaq sahəsinin su təminatının 

yaxşılaşdırılması məqsədilə uzunluğu 42,3 km olan Boztəpə kanalının yenidən qurulması işləri 

üzərindəki hidrotexniki qurğularla birlikdə başa çatdırılmışdır. İmişli rayonu Cəfərli kəndinin əkin 

sahələrinin su təminatının yaxşılaşdırılması məqsədilə 2940 pm uzunluğunda dəmir-beton 

üzlüklü kanal çəkilmişdir. 30867 hektar əkin sahəsinin su təminatının yaxşılaşdırılması üçün 

20,2 km uzunluğunda Tərtərçay Sol Sahil kanalının yenidən qurulması işləri tamamlanmışdır. 

Uzunluğu 73 km olan Abşeron magistral kanalında yenidənqurma işlərinin aparılması və kanalın 

suburaxma qabiliyyətinin artırılması layihəsi üzrə tikinti işləri 2021-ci ildə yekunlaşmışdır. “Araz 

çayının Yeni qolundan suyun yeni suvarılacaq torpaq sahələrinə verilməsi üçün paylayıcı 

kanalların tikintisi” obyekti üzrə paylayıcı kanalların tikintisi işləri başa çatmışdır. Yuxarı Mil 

kanalının II mərhələsi üzrə 18,99 km-lik hissəsinin tikintisi işləri 2020-ci ildə başa çatdırılmışdır. 

Bununla yanaşı “Sabirabad və Salyan rayonlarında yerləşən qış otlaqlarında meliorativ 

tədbirlərin aparılması” layihəsi çərçivəsində Sabirabad rayonunun 14319 hektar və Biləsuvar 

rayonunun 1631 hektar olmaqla cəmi 15950 hektar az məhsuldar qış otlaq sahələrinin kompleks 

meliorativ tədbirlər aparılmaqla kənd təsərrüfatı dövriyyəsinə verilmişdir. Suvarma şəbəkələrinin, 

o cümlədən Kür çayı üzərində nasos stansiyasının və suqəbuledici qurğunun tikintisi 

tamamlanmışdır. 

Eyni zamanda, əkin sahələrinin və əkin üçün istifadə olunan həyətyanı torpaq sahələrinin 

suvarma suyu ilə təminatının yaxşılaşdırılması, habelə əhalinin içməli suya tələbatının 

ödənilməsi üçün subartezian quyularının qazılması məqsədilə respublika ərazisində son 5 il 

ərzində ümumilikdə 1056 subartezian quyusu qazılmışdır. 

Ümumilikdə, hesabat dövrü ərzində Proqram çərçivəsində kənd təsərrüfatı torpaqlarında 

577363,4 pm suvarma kanalları və 895043 pm kollektor-drenaj şəbəkələri tikilmiş və ya təmir-

bərpa edilmişdir. Eyni zamanda regionlarda 44609 ha torpaq sahəsinin meliorativ vəziyyəti, 

111083 ha torpaq sahəsinin su təminatı yaxşılaşdırılmış, 1052 ədəd subartezian quyusu 

qazılmışdır. 

 

Əhalinin təhlükəsizliyi tədbirləri 

Dövlət Proqramına uyğun olaraq bölgələrdə yaşayış məntəqələrinin, əkin sahələrinin, 

hidrotexniki qurğuların və digər infrastruktur obyektlərinin sel və daşqın sularının dağıdıcı 

təsirlərindən mühafizəsi istiqamətində işlər davam etdirilmiş, çaylarda 28133,3 paqonmetr sel və 

daşqınlara qarşı mühafizə bəndləri tikilmiş, məcratəmizləmə və bənd bərkitmə işləri 

görülmüşdür. 

2019-2023-cü illər ərzində Azərbaycan Respublikasının işğaldan azad olunmuş ərazilərində və 

çağırış əsasında digər rayonlarında ümumilikdə 83481,9 hektar ərazidə mina və partlamamış 

hərbi sursatlardan təmizləmə əməliyyatları icra edilmişdir. 

 

Rabitə xidmətlərinin yaxşılaşdırılması tədbirləri 

İnformasiya-kommunikasiya texnologiyaları (İKT) yüksək artım tempinə malik yeni iqtisadi sahə 

kimi qeyri-neft sektorunda aparıcı rol oynayır. Ölkədə İKT infrastrukturunun inkişafı və 

genişləndirilməsi ilə yanaşı, informasiya texnologiyalarının istehsalına və tətbiqinə də xüsusi 

diqqət yetirilir. Respublikanın sosial-iqtisadi həyatında mühüm rol oynayan və inkişaf 

səviyyəsinə görə iqtisadiyyatın digər sahələri ilə müqayisədə daha qabarıq şəkildə nəzərə 

çarpan informasiya və rabitə xidmətlərinin yaxşılaşdırılması istiqamətində zəruri tədbirlərin 

görülməsi əsas məsələlərdən biri kimi 2019-2023-cü illərdə də diqqət mərkəzində 

saxlanılmışdır. 

Dövlət Proqramına uyğun olaraq informasiya və rabitə xidmətlərinin yaxşılaşdırılması məqsədilə 

2019-2023-cü illər ərzində 4207,7 km (regionlarda 1570,5 km) fiber optik kabel çəkilmiş, 

regionlarda ATS-lərin nömrə tutumu 1164383 ədəd artırılmış və 11 ədəd poçt binası əsaslı təmir 

olunmuşdur. 

 

Mənzil təsərrüfatı və abadlıq-quruculuq tədbirləri 

Regionlarda mənzil-kommunal təsərrüfatının inkişafı, istismar müddəti başa çatmış binalarda 

yaşayan əhalinin mənzil-məişət şəraitinin yaxşılaşdırılması, abadlıq-quruculuq işlərinin davam 

etdirilməsi, çoxmənzilli binaların dam örtüyünün dəyişdirilməsi, lift təsərrüfatının yenilənməsi, 

məişət tullantılarının idarəedilməsi sahəsində müvafiq tədbirlərin həyata keçirilməsi 2019-2023-

cü illərdə də mənzil siyasətinin və abadlıq-quruculuq işlərinin əsas prioritetlərini təşkil etmişdir. 

Belə ki, hesabat dövründə Gəncə, Sumqayıt, Şəki, Şirvan, Lənkəran və Qazax şəhərlərində 

çoxmənzilli binaların dam örtüyünün təmiri və dəyişdirilməsi, Bakı, Gəncə, Lənkəran, 

Mingəçevir, Naftalan, Sumqayıt, Abşeron, Bərdə, Goranboy, Salyan, Şəmkir və Tərtər şəhərləri 

və Naxçıvan Muxtar Respublikası üzrə binaların lift təsərrüfatlarının yenilənməsi, Sumqayıt, 

Gəncə və Beyləqan şəhərlərində abadlıq-quruculuq işlərinin davam etdirilməsi, Beyləqan, 

Ağdaş və Qobustan şəhərlərində istismar müddəti başa çatmış və qəzalı vəziyyətdə olan 

çoxmənzilli binalarda və evlərdə məskunlaşmış sakinlərin mənzil-məişət şəraitinin 

yaxşılaşdırılması, Bakı şəhərinin Səbail rayonu ərazisində yerləşən Mərkəzi Nəbatat Bağının 

ərazisində abadlıq, yenidənqurma və tikinti işlərinin, həmçinin Qarabağ iqtisadi rayonuna daxil 

olan Laçın, Cəbrayıl, Qubadlı, Zəngilan, Ağdam, Füzuli, Xocavənd və Tərtər rayonlarının 

işğaldan azad olunmuş ərazilərinin yaşayış məntəqələrində (şəhər, kənd, qəsəbə) tikinti, təmir 

və bərpa işlərinin həyata keçirilməsi məqsədilə Azərbaycan Respublikası Prezidentinin 

sərəncamları ilə maliyyə vəsaitləri ayrılmış və müvafiq işlər həyata keçirilmişdir. 

Bundan əlavə “Azərbaycan Respublikasında bərk məişət tullantılarının idarəedilməsinin 

təkmilləşdirilməsinə dair 2018-2022-ci illər üçün Milli Strategiya”ya uyğun olaraq bütün ölkə 

ərazisində bərk məişət tullantılarının idarəedilməsinin təkmilləşdirilməsi ilə bağlı nəzərdə 

tutulmuş müvafiq tədbirlərin icrası ilə bağlı işlər davam etdirilmişdir. 

Həmçinin, Avropa Yenidənqurma və İnkişaf Bankı (AYIB) tərəfindən “Yaşıl şəhər” layihəsi 

çərçivəsində Gəncə şəhərində tullantıların idarəedilməsinin təkmilləşdirilməsi ilə əlaqədar 

müvafiq dəstək göstərilmişdir. AYIB tərəfindən “Bərk məişət tullantılarının idarə edilməsi” 

layihəsinin birinci mərhələsinin maliyyələşdirilməsi məqsədilə 12 may 2022-ci il tarixində AYİB-in 

31-ci İllik Toplantısı çərçivəsində imzalanmış “Kredit Sazişi” Azərbaycan Respublikası Nazirlər 

Kabinetinin 5 iyul 2022-ci il 386s nömrəli Sərəncamı ilə təsdiq olunmuşdur. Bununla bağlı 

Gəncə şəhəri üçün Yaşıl Fəaliyyət Planının hazırlanması istiqamətində işlər aparılmışdır. Gəncə 

şəhəri üçün Yaşıl Fəaliyyət Planının hazırlanması prosesinə nəzarətin təmin edilməsi məqsədilə 

İqtisadiyyat Nazirliyinin 21 dekabr 2022-ci il tarixli F-190 nömrəli əmri ilə İdarəedici Qrup 

yaradılmışdır. Şüvəlan ötürücü məntəqəsinin layihələndirmə işləri başa çatdırılmışdır. 

“İşğaldan azad edilmiş ərazilər də daxil olmaqla, ölkə üzrə bərk məişət tullantılarının idarə 

edilməsi sahəsində Komissiyasının yaradılması barədə” Azərbaycan Respublikasının Nazirlər 

Kabinetinin 27 noyabr 2021-ci il 675s nömrəli Sərəncamı ilə müvafiq komissiyanın tərkibi təsdiq 

edilmiş və ona bərk məişət tullantılarının idarəedilməsi sahəsində mövcud vəziyyətin təhlili, 

tullantıların idarəolunması sisteminin müasir standartlara uyğun qurulması və idarə edilməsi 

istiqamətində zəruri tədbirlərin görülməsi, o cümlədən görüləcək tədbirlərin Milli Strategiyaya 

inteqrasiyası tapşırılmışdır. 

Zəngilan, Qubadlı, Xocalı, Ağdam, Kəlbəcər, Laçın, Cəbrayıl, Tərtər və Füzuli rayonlarında 

poliqonlar üçün seçilmiş torpaq sahələrinin “Təmiz Şəhər” ASC-nin istifadəsinə verilməsi barədə 

sərəncamlar verilmişdir. Bütün poliqon əraziləri mina və partlamamış hərbi sursatlardan 

təmizlənmiş, yolların kənarında müvəqqəti istiqamətləndirici və məlumatverici yol nişanları 

quraşdırılmışdır. “Təmiz Şəhər” ASC tərəfindən Zəngilan, Xocalı, Füzuli və Ağdam 

poliqonlarının ərazisində müvəqqəti tullantı hücrələri hazırlanmışdır. 

Şuşa şəhərində bərk məişət tullantılarının idarə edilməsi məqsədilə 70 meydançada 121 

konteyner yerləşdirilmişdir. Tərtər rayonunun Suqovuşan qəsəbəsi və Talış kəndində, Ağdam 

rayonunda, Zəngilan şəhəri və Ağalı kəndində məişət tullantılarının gündəlik toplanması, 

daşınması və müvəqqəti poliqonda yerləşdirilməsi davam etdirilmişdir.  

Xocavənd rayonunun Hadrut qəsəbəsində, Qubadlı, Füzuli, Laçın rayonlarında məişət 

tullantılarının gündəlik toplanması, daşınması və müvəqqəti poliqonda yerləşdirilməsinə 

başlanılmışdır. Ümumilikdə işğaldan azad edilmiş ərazilərdə Şuşa şəhəri istisna olmaqla 

tullantıların idarə edilməsi üçün 23 xüsusi təyinatlı texnika və 350 ədəd 1100 lt plastik tullantı 

konteynerləri satın alınmışdır. 

05.10.2023-cü il tarixindən “Təmiz Şəhər” ASC tərəfindən Xankəndi şəhəri və ətraf ərazilərdən 

3679 m3 (809 ton) tullantı yığılmış və Xankəndi şəhəri ərazisində yerləşən mövcud tullantı 

poliqonuna daşınmışdır. Eyni zamanda Xankəndi şəhərində məişət tullantılarının toplanması 

üçün ilkin olaraq 27 tullantı konteyneri yerləşdirilmişdir. 

Həmçinin, Zəngilan, Ağdam, Xocalı (Şuşa şəhəri üçün), Laçın, Cəbrayıl, Füzuli və Tərtər 

rayonları üzrə tikinti-söküntü tullantılarının yeni poliqon ərazilərinə daşınması həyata keçirilir. 

7 poliqonun layihələndirilməsi ilə bağlı işlər davam etdirilir. Qubadlı, Cəbrayıl, Ağdam, Xocalı, 

Füzuli, Zəngilan və Tərtər rayonları üzrə layihə smeta sənədləri hazırlanaraq Dövlət 

Ekspertizasına təqdim edilmişdir. Kəlbəcər və Laçın poliqonlarının layihə smeta sənədlərinin 

hazırlanması işlərinin satınalınması ilə bağlı tender yekunlaşmışdır.  

Sosial müdafiə tədbirləri 

Ölkə vətəndaşlarının rifah halının daha da yaxşılaşdırılması, aztəminatlı ailələrin və sosial 

cəhətdən həssas təbəqənin həyat şəraitinin yüksəldilməsi istiqamətində nəzərdə tutulmuş 

tədbirlər Dövlət Proqramına uyğun olaraq 2019-2023-cü illərdə də davam etdirilmişdir. Hesabat 

dövrü ərzində təqaüdçülərin, aztəminatlı ailələrin, Azərbaycan Respublikasının ərazi 

bütövlüyünün, müstəqilliyinin və konstitusiya quruluşunun müdafiəsi zamanı əlil olmuş şəxslərin 

sosial müdafiəsinin gücləndirilməsi, əlil və şəhid ailələrinə yeni mənzillərin verilməsi, əlil 

vətəndaşlarımızın müxtəlif reabilitasiya vasitələri ilə təminatı, yeni sosial xidmət obyektlərinin 

yaradılması istiqamətində müvafiq tədbirlər həyata keçirilmişdir. 

Eyni zamanda, ünvanlı dövlət sosial yardımının təyin edilməsi məqsədilə ehtiyac meyarının 

həddi 2019-cu ildəki 143 manatdan 2023-cü ildə 246 manata qaldırılmışdır ki, bu da 70%-dən 

çox artım deməkdir. 

Bununla yanaşı, 2003-cü ildə 9 manat səviyyəsində müəyyən edilən minimum əməkhaqqı 

artırılaraq 2023-cü il yanvarın 1-dən 345 manata çatdırılmışdır. Ümumilikdə 2018-2023-cü 

illərdə müavinat ödənişləri 3,1 dəfə artırılaraq 999 milyon manata, təqaüd ödənişləri 6,2 dəfə 

artırılaraq 647 milyon manata çatdırılmışdır. 

Aparılan islahatlar nəticəsində 2018-2023-cü illərdə Azərbaycanda minimum pensiyanın 

məbləği 2,5 dəfə artaraq 280 manata, orta aylıq pensiyanın məbləği 2,1 dəfə artaraq 436 

manata, yaşa görə pensiyanın orta məbləği 2 dəfə artaraq 467 manata çatdırılmışdır. 

Həmçinin qeyd olunan dövrdə minimum əməkhaqqı məbləği 2,7 dəfə artaraq 345 manata, orta 

aylıq əmək haqqı 71% artaraq 934 manata, median əməkhaqqı 2,2 dəfə artaraq 484 manata 

çatdırılmışdır. 

Eyni zamanda postmüharibə dövründə sosial dəstək tədbirləri çərçivəsində şəhid ailəsi üzvləri 

və müharibə əlilləri, həmçinin müharibə veteranı olan 105 min şəxsə 118 min sosial ödəniş təyin 

olunmuş, 4046 nəfərə əlillik təyinatı aparılmış, 22,5 min şəxsə birdəfəlik ödəmə təyin olunmuş, 

10,4 min şəxs özünəməşğulluq proqramına cəlb edilmiş, 11 min nəfərə 57,3 min reabilitasiya 

xidməti göstərilmişdir. 

Eyni zamanda, 2018-2023-cü illərdə məşğulluq tədbirləri çərçivəsində 1,2 milyondan çox şəxs 

işlə təmin olunmuş, 77 min nəfər isə özünüməşğulluq proqramına cəlb olunmuşdur. 

Həmçinin, əhaliyə göstərilən xidmətlərin keyfiyyətinin yüksəldilməsi, bu xidmətlərdə şəffaflığın 

artırılması, innovativ həllərin tətbiqi və vətəndaş məmnunluğunun təmin edilməsi məqsədilə 

müvafiq xidmət mərkəzlərinin yaradılması prosesi hesabat dövründə də davam etdirilmiş, ölkə 

başçısının iştirakı ilə Qarabağ Regional DOST Mərkəzinin və Qarabağ Regional Peşə Hazırlığı 

Mərkəzinin, DOST İnklüziv İnkişaf və Yaradıcılıq Mərkəzinin “DOST EVİ” filialının, “Bakı KOB 

evi”nin və Salyan regional “ASAN xidmət” mərkəzinin açılış mərasimləri həyata keçirilmişdir. 

Həmçinin, 6, 7 saylı Bakı, Gəncə, Sumqayıt, Kürdəmir, Tovuz, Ağcabədi və Balakən 

rayonlarında “ASAN xidmət” mərkəzlərinin, Bakının Nizami, Xətai, Yasamal, Xəzər DOST 

Mərkəzlərinin açılışı olmuşdur. 

Eyni zamanda dövlət başçısı Abşeron DOST Mərkəzinin, Bakı şəhərində 4 saylı DOST 

Mərkəzinin və DOST İnklüziv İnkişaf və Yaradıcılıq Mərkəzinin açılış mərasimində iştirak 

etmişdir. 2018-2023-cü illərdə DOST mərkəzlərində 2 milyondan çox şəxsə xidmət göstərilmiş, 

vətəndaş məmnunluğu 98,1% olmuşdur. 

Həmçinin hesabat ili ərzində Azərbaycan Respublikasının ərazi bütövlüyü, müstəqilliyi və 

konstitusiya quruluşunun müdafiəsi ilə əlaqədar əlil olmuş şəxslərə və şəhid ailələrinə, həmçinin 

sosial cəhətdən həssas təbəqədən olan digər ailələrə 5281 mənzil və ya fərdi ev, həmçinin 

müharibə əlillərinə 725 ədəd avtomobil verilmişdir. 

 

Sosial infrastrukturun yaxşılaşdırılması 

Dövlət Proqramının icrası ilə əlaqədar 2019-2023-cü illərdə regionlarda sosial infrastruktur 

obyektlərinin, xüsusən də təhsil müəssisələrinin tikintisi, əsaslı təmiri və onların maddi-texniki 

bazasının müasir tələblərə uyğun qurulması işləri davam etdirilmişdir. 

Hesabat dövründə dövlət başçısı Bakı şəhərinin Suraxanı rayonunda yeni inşa edilmiş 87 saylı 

məktəb kompleksində, Nəsimi rayonunda yeni korpusu tikilən 35 saylı tam orta məktəbdə, 

Abşeron rayonunun Saray qəsəbəsində yeni inşa edilən 2 saylı tam orta məktəbdə yaradılan 

şəraitlə tanış olmuş, Zəngilan şəhərində məktəb binasının təməlqoyma mərasimində, Bakı 

Tədris və Xidmət Kompleksinin, Azərbaycan İlahiyyat İnstitutunun yeni inzibati binasının, Bakı 

şəhərində yeni inşa olunan 335 nömrəli tam orta məktəbin, 304 nömrəli tam orta məktəbin, 

Sənaye və İnnovasiyalar üzrə Bakı Dövlət Peşə Təhsil Mərkəzin, 300 nömrəli məktəbin yeni 

tədris kompleksin, Qala qəsəbəsində 216 nömrəli tam orta məktəb binasın, ADA Universitetinin 

iki yeni korpusun, UNEC-in yenidən inşa olunan 3 saylı tədris korpusun, Əmircan qəsəbəsindəki 

154 nömrəli məktəbin, Gəncə şəhərində Azərbaycan Dövlət Aqrar Universitetinin yeni tədris 

korpusun, Sumqayıt şəhərində 20 nömrəli tam orta məktəbin, Bərdə Peşə Liseyin və s. açılış 

mərasimlərində iştirak etmişdir. 

Ümumilikdə, hesabat dövründə regionlarda 363 məktəb tikilmiş və ya əsaslı təmir olunmuş, yeni 

məktəblərin tikintisi və onların informasiya texnologiyaları ilə təmin edilməsi, təhsil sahəsində 

həllini gözləyən problemlərin aradan qaldırılması nəticəsində ölkə üzrə şagirdlərin təlim şəraiti 

yaxşılaşdırılmışdır. 

Eyni zamanda, hesabat ili ərzində Azərbaycan Respublikası Prezidentinin müvafiq sərəncamları 

ilə Gəncə, Mingəçevir şəhərlərində, Ağcabədi, Samux, Şəki, Balakən, Beyləqan, Qobustan, 

Kürdəmir, Ağstafa, Qazax, Şəmkir, Tərtər, Kəlbəcər, Laçın, Zəngilan rayonlarında yeni 

ümumtəhsil məktəbi binalarının tikintisi, həmçinin Bakı şəhərində və onun qəsəbələrində təhsil 

müəssisələrinin tikintisi, əsaslı təmiri və bərpası məqsədi ilə maliyyə vəsaiti ayrılmışdır. 

Ölkənin gələcəyi olan uşaqların təlim-tərbiyəsinin yüksək səviyyədə təşkili, onların sağlamlığının 

qorunması da dövlətimizin daim diqqət mərkəzindədir. Hesabat dövründə dövlət başçısının 

iştirakı ilə Şamaxı şəhərində və rayonun Meysəri kəndində, Naftalan şəhərində 200 yerlik 

körpələr evi-uşaq bağçasının, Oğuz rayonunda 100 yerlik körpələr evi-uşaq bağçasının açılışı 

həyata keçirilmiş, ümumilikdə 2019-2023-cü illər ərzində regionlarda 94 uşaq bağçası tikilmiş və 

ya əsaslı təmir olunmuşdur. 

İqtisadiyyatın dinamik inkişafı səhiyyə sahəsinə də öz təsirini göstərməklə regionlarda əhaliyə 

göstərilən tibbi xidmətin keyfiyyətinin yüksəlməsinə gətirib çıxarmışdır. Əhalinin sağlamlığının 

qorunması, gələcək nəslin sağlam böyüməsi Azərbaycan Respublikası Prezidentinin daim 

diqqət mərkəzindədir və bu məsələ 2019-2023-cü illərdə dövlət siyasətinin prioritet 

istiqamətlərindən biri olmuşdur. 

Regionlarda istifadəyə verilmiş yeni xəstəxanalar, səhiyyə infrastrukturunun yaradılması və 

mövcud tibb ocaqlarının yenidən qurulması bir daha sübut edir ki, vətəndaşların sağlamlığının 

təmin edilməsi Azərbaycan dövlətinin diqqət mərkəzindədir. Hesabat ilində də respublikanın 

bütün bölgələrində əhalinin sağlamlığının qorunması istiqamətində işlər məqsədyönlü şəkildə 

davam etdirilmiş, dövlət başçısı Bakıda “Yeni klinika” tibb müəssisəsinin, yeni inşa olunan 17 

saylı xəstəxananın, modul tipli ilk xəstəxana komplekslərinin, Şağan Reabilitasiya 

Pansionatının, Sumqayıt və Gəncə şəhərlərində, Qobustan, İsmayıllı, Şəki və Qəbələ 

rayonlarında koronaviruslu xəstələrin müalicəsi üçün nəzərdə tutulan modul tipli xəstəxanaların, 

Naftalan Mərkəzi Sanatoriyasının, Uşaq və Yeniyetmələr üçün Respublika Vərəm Xəstəlikləri 

Sanatoriyasının əsaslı yenidənqurmadan sonra açılışında, Şuşa, Cəbrayıl, Ağdam və Füzuli 

Rayon Mərkəzi Xəstəxanalarının təməlqoyma mərasimlərində iştirak etmiş, Bakıxanov 

qəsəbəsində 2 nömrəli doğum evində və Salyan Rayon Mərkəzi Xəstəxanasının 80 çarpayılıq 

Doğum Evində və Uşaq Poliklinikasında aparılmış əsaslı təmirdən sonra yaradılan şəraitlə tanış 

olmuşdur. 

Ümumilikdə Dövlət Proqramı çərçivəsində 2019-2023-ci illərdə regionlarda 113 tibb müəssisəsi 

tikilmiş və əsaslı təmir olunmuş, əhalinin keyfiyyətli səhiyyə xidmətlərindən istifadəsinin təmin 

edilməsi üçün tibb müəssisələri müasir avadanlıqlarla təchiz edilmişdir. 

Regionlarda mədəni irsin qorunması, daşınmaz tarix və mədəniyyət abidələrinin bərpası və 

mühafizəsi, tarix və mədəniyyət qoruqlarının fəaliyyətinin təkmilləşdirilməsi və inkişafı, 

mədəniyyət obyektlərinin əsaslı təmiri və tikintisi üzrə müvafiq tədbirlər 2019-2023-cü illərdə də 

davam etdirilmişdir. Eyni zamanda, şəhər və rayonlarda aparılan quruculuq işləri çərçivəsində 

park və xiyabanların salınması, mövcud olanların isə yenidən qurulması bölgələrin daha da 

gözəlləşməsi, regionların simasına yeni elementlərin əlavə olunması ilə müşayiət edilmişdir. 

Müasir tələblər səviyyəsində qurulan park və xiyabanlar, mədəniyyət müəssisələri regionlarda 

yaşayan əhalinin asudə vaxtlarının keçirilməsi üçün mühüm rol oynamış, istismara verilmiş 

bütün obyektlərdə milli memarlıq üslubu ilə müasirlik tam uzlaşdırılaraq, maraqlı elementlər və 

formalardan istifadə edilmişdir. Hesabat ilində regionlarda 85 mədəniyyət obyekti tikilmiş və ya 

əsaslı təmir edilmişdir. 

Hesabat dövründə ölkə prezidenti Şuşada Mehmandarovların malikanə kompleksinin, 

Yaradıcılıq Mərkəzinin, Yuxarı Gövhər Ağa məscidinin, Saatlı məscidinin, Milli Xalça Muzeyinin 

Şuşa filialının açılış mərasimlərində iştirak etmişdir. Həmçinin, hesabat dövründə dövlət 

başçısının iştirakı ilə Ağdam Muğam Mərkəzinin və Şuşada Zəfər Muzeyi Kompleksinin 

təməlqoyma mərasimləri həyata keçirilmişdir. Habelə dövlət başçısı Zəngilan şəhər məscidində, 

Şuşada Mamayı məscidində, Aşağı Gövhər Ağa məscidində, “Qızlar gimnaziyası” tarixi abidə 

binasında, Daşaltı kənd məscidində, Ağdam şəhərində “İmarət” Kompleksində aparılan təmir-

bərpa işləri ilə tanış olmuşdur. 

Həmçinin, dövlət başçısı Ağsuda Gənc Sənətkarlar Mərkəzinin və Dövlət Rəmzləri Muzeyinin, 

Bakıda Mərkəzi Parkın ikinci hissəsinin, Hacı Zeynalabdin Tağıyevin Bakıda ucaldılan 

abidəsinin və Gəncə Dövlət Dram Teatrının yeni binasının, Şamaxıdakı Pirsaat Baba 

ziyarətgah-məscidin, Şuşada Molla Pənah Vaqifin muzey-məqbərə komplekslərinin, Xan qızı 

bulağının, Bakıda “Gənclik” və “Nizami Gəncəvi” parklarının, Tovuzda Dövlət Rəmzləri 

Muzeyinin, Aşıq Sənəti Dövlət Muzeyinin, Tarix-Diyarşünaslıq Muzeyinin, Mingəçevir və 

Tərtərdə Dövlət Rəmzləri Muzeylərinin açılış mərasimlərində həmçinin, “Şah Abbas” və “Uğurlu 

Xan” karvansara kompleksinin bərpadan sonra istifadəyə verilməsi mərasimində iştirak etmişdir. 

Eyni zamanda dövlət başçısının iştirakı ilə əsaslı şəkildə yenidən qurulan “Yanardağ” Dövlət 

Tarix-Mədəniyyət və Təbiət Qoruğunun, Yasamal rayonu ərazisində yerləşən Təzəpir 

məscidinin qarşısındakı yeni bağın və Füzuli küçəsi boyunca salınan Mərkəzi Parkın, 

Sumqayıtda “Nizami” kinoteatrının yeni binasının, Sumqayıtda Muğam Mərkəzinin, Beyləqan 

Tarix-Diyarşünaslıq Muzeyinin açılışları olmuşdur. 

Azərbaycanda olimpiya hərəkatında yeni mərhələnin başlanması ilə ölkəmiz dünyanın idman 

ailəsinə daxil olmuşdur. Bu sahənin sürətli inkişafının təmin edildiyi Azərbaycan artıq beynəlxalq 

əhəmiyyətli idman yarışlarının keçirilməsi üçün əlverişli məkana çevrilmişdir. Son illərin əsas 

xarakterik xüsusiyyəti ölkədə geniş maddi-texniki bazaya malik idman infrastrukturunun 

yaradılması, idmançıların sosial problemlərinin həllinə dair daha təsirli tədbirlərin görülməsidir. 

İlk növbədə, regionlar da daxil olmaqla bütün ölkə üzrə beynəlxalq standartlara malik yeni, 

müasir idman obyektlərinin tikintisi, idmanın kütləviliyinin təmin olunmasına və idmançılarımızın 

beynəlxalq yarışlarda yüksək nəticələr qazanmasına təkan vermişdir. Regionlarda idman 

obyektlərinin tikintisi işləri hesabat ilində də diqqət mərkəzində saxlanılmış, 2022-ci ilin 1 yanvar 

və 20 mart tarixlərində dövlət başçısı müvafiq olaraq Gəncə İdman Sarayında tikinti işlərinin 

gedişi ilə tanış olmuş, Suqovuşan qəsəbəsində təşkil edilən ilk avarçəkmə təlim-məşq 

toplantısının rəsmi açılışında iştirak etmişdir. Bununla yanaşı dövlət başçısı Goranboy, Neftçala, 

Tərtər, Beyləqan Olimpiya İdman Komplekslərinin açılış mərasimlərində iştirak etmiş, həmçinin 

Quba Olimpiya İdman Kompleksində yenidənqurma, əsaslı təmir və tikinti işlərindən sonra 

yaradılan şəraitlə tanış olmuşdur. Hesabat ilində regionlarda 23 gənclər və idman obyekti 

tikilmişdir. 

 

İşğaldan azad olunmuş ərazilərdə görülmüş işlər 

“İşğaldan azad edilmiş ərazilərdə iqtisadi inkişafın sürətləndirilməsi ilə bağlı bəzi tədbirlər 

haqqında” Azərbaycan Respublikası Prezidentinin 2021-ci il 10 dekabr tarixli 3037 nömrəli 

Sərəncamı təsdiq edilmişdir.  

Sərəncam çərçivəsində işğaldan azad edilmiş ərazilərdə fəaliyyət göstərən sahibkarların 

maliyyə resurslarına çıxış imkanlarının genişləndirilməsi, vergi güzəştlərinin, sosial sığortanın və 

digər güzəştlərin tətbiqi, investisiyaların təşviqi mexanizmlərinin təkmilləşdirilməsi, istehsal 

fəaliyyəti ilə məşğul olan sahibkarlar üçün kommunal xidmətlər (elektrik enerjisi, təbii qaz və su 

istehlakı) üzrə güzəştlər, əmək miqrasiyası kvotalarının müəyyən edilməsi və iş icazələrinin 

verilməsi qaydasının təkmilləşdirilməsi, ekoloji cəhətdən təmiz texnologiyalar tətbiq edən, “yaşıl 

artım” yaradan və bərpa olunan enerji mənbələrindən istifadə edən investorların dəstəklənməsi, 

yaşayış massivlərinin tikintisi ilə bağlı dövlət-özəl tərəfdaşlığın inkişafı ilə bağlı güzəştlərin təmin 

olunması tapşırılmışdır. Belə ki, mənfəət (gəlir), əmlak, torpaq, sadələşdirilmiş, satışdankənar 

və dividend gəlirləri 10 il müddətinə vergidən, müvafiq sahələr üzrə idxal olunan avadanlıqlar, 

habelə xammal və materiallar 10 il müddətində ƏDV və gömrük rüsumlarından azad edilir. 

Eyni zamanda, Azərbaycan Respublikası Prezidentinin 2023-cü il 9 yanvar tarixli 1957 nömrəli 

Fərmanı ilə "İşğaldan azad edilmiş ərazilərdə fəaliyyət göstərən sahibkarlıq subyektlərinə 

verilən kreditlərin dövlət zəmanəti ilə təmin edilməsi və kredit faizlərinin subsidiyalaşdırılması 

Qaydası" təsdiq edilmişdir. Qaydaya əsasən sahibkarlıq subyektlərinə verilən 500 milyon manat 

kredit portfelinin 450 milyon manat məbləğinədək hissəsi dövlət zəmanəti ilə təmin edilir. Eləcə 

də, məbləği 5 milyon manatadək, müddəti 7 ilədək (güzəşt müddəti kreditin müddətinin 1/2 

dövründən çox olmamaq şərti ilə 36 ayadək) və maksimal faiz dərəcəsi 15% olan bu zəmanətli 

kreditlərin faizinin 10% bəndinə qədər hissəsinin 36 ayadək dövlət büdcəsi hesabına 

subsidiyalaşdırılması nəzərdə tutulmuşdur.  

Fərmanda zəmanətli kreditin alınması məqsədilə sahibkarlıq subyektlərinin müraciət etməsi 

üçün “Elektron kredit və zəmanət” informasiya sisteminin yaradılması ilə bağlı tapşırıq 

verilmişdir. Bununla bağlı, Azərbaycan Respublikası Nazirlər Kabinetinin 2023-cü il 4 dekabr 

tarixli 434 nömrəli Qərarı ilə “Elektron kredit və zəmanət” informasiya sisteminin Əsasnaməsi” 

təsdiq edilmişdir.  

İşğaldan azad edilmiş ərazilər üzrə idxalı ƏDV və gömrük rüsumundan azad edilən iqtisadi 

fəaliyyət sahələri və mal nomenklaturaları üzrə texnikanın, texnoloji avadanlıqların və 

qurğuların, habelə xammal və materialların siyahısı Nazirlər Kabinetinin 2023-cü il 5 avqust 

tarixli 269 nömrəli Qərarı ilə təsdiq edilmişdir.  

Azərbaycan Respublikası Prezidentinin 01.05.2023-cü il tarixli 2131 nömrəli Fərmanı ilə 

işğaldan azad edilmiş ərazilərdə istehsal fəaliyyəti ilə məşğul olan sahibkarlara 2023-cü il 

yanvarın 1-dən 10 (on) il müddətində hər ay istehlak olunan kommunal xidmətlərin (elektrik 

eneriisi, təbil qaz, su təchizatı və tullantı sularının axıdılması xidməti) tariflərinə uyğun olaraq 

ödədikləri vəsaitin 20 (iyirmi) faizi məbləğində dövlət büdcəsinin vəsaiti hesabına maliyyə 

yardımının ödənilməsi nəzərdə tutulmuşdur.  

Bundan başqa, Vergi Məcəlləsinə edilmiş dəyişikliklə (dövlətə əvəzsiz olaraq verilən əmlak) 

əlaqədar 2023-cü ilin 1 yanvar tarixindən Filial tərəfindən mallar (işlər, xidmətlər) alınarkən, 

habelə mallar idxal edilərkən ödənilmiş ƏDV məbləğinin əvəzləşdirilməsi hüququ yaranmışdır.  

“Azərbaycan Respublikasında ixrac-idxal əməliyyatları üzrə gömrük rüsumlarının dərəcələri” 

haqqında Nazirlər Kabinetinin 22.04.1998-ci il tarixli 91 nömrəli Qərarına 08.07.2023-cü il 

edilmiş dəyişikliyə əsasən dövlətə əvəzsiz olaraq verilən əmlakla bağlı idxal gömrük 

rüsumundan 2026-cı ilin 31 dekabr tarixinədək azad olunma hüququ yaranmışdır.  

Bundan başqa, işğaldan azad edilmiş ərazilərdə işəgötürənlər işçi heyətini Əmək və Əhalinin 

Sosial Müdafiəsi Nazirliyinin tabeliyində Dövlət Məşğulluq Agentliyinin göndərişi əsasında 

müəyyən edərsə, həmin şəxslərin əməkhaqqının 50%-i işəgötürən tərəfindən, 50%-i isə Dövlət 

Məşğulluq Agentliyi tərəfindən ödənilir.  

Eyni zamanda, işğaldan azad edilmiş ərazilər üzrə aşağıdakı sosial güzəştlər mövcuddur:  

 Əmək müqaviləsi üzrə iş yeri işğaldan azad edilmiş ərazilərimizdə olarsa, mütəxəssislər 

qanunvericilikdə nəzərdə tutulan güzəştlərdən və imtiyazlardan istifadə etmək hüququna 

malikdirlər; 

 İşğaldan azad edilmiş ərazilərimizdə 5 təqvim günü müddətində əlavə məzuniyyət verilir.  

 

Sosial sığorta güzəştləri: 

 Azərbaycan Respublikasının işğaldan azad edilmiş ərazilərində fəaliyyət göstərən qeyri-

dövlət (maliyyə və avtonəqliyyat vasitələri ilə yük daşıma sahələrində fəaliyyət göstərən, 

eləcə də dövlət büdcəsinin vəsaiti hesabına malları (işləri və xidmətləri) təqdim edən 

podratçılar (işğaldan azad edilmiş ərazi daxilində istehsal fəaliyyətini həyata keçirən rezident 

podratçılar istisna olmaqla) sektoru üzrə neft-qaz sahələrində fəaliyyəti olmayan 

sığortaedənlər (sığortaolunanlar) tərəfindən ödənilən məcburi dövlət sosial sığorta haqqının 

aşağıdakı hissəsi dövlət büdcəsinin vəsaiti hesabına subsidiyalaşdırılır. Muzdlu işçisi olan 

sığortaedən tərəfindən ödənilmiş məcburi dövlət sosial sığorta haqqının: 

- 2023-cü il yanvarın 1-dən 2026-cı il yanvarın 1-dək – 100 faizi miqdarında; 

- 2026-cı il yanvarın 1-dən 2029-cu il yanvarın 1-dək – 80 faizi miqdarında; 

- 2029-cu il yanvarın 1-dən 2031-ci il yanvarın 1-dək – 60 faizi miqdarında; 

- 2031-ci il yanvarın 1-dən 2033-cü il yanvarın 1-dək – 40 faizi miqdarında. 

 Fiziki şəxslərin (muzdlu işçisi olmayan), o cümlədən sabit qəbz və fərqlənmə nişanı alan 

vergi ödəyicilərinin də 10 il müddətində özlərinə görə ödədikləri məcburi dövlət sosial sığorta 

haqlarının 100 faizi miqdarında subsidiyalaşdırılması nəzərdə tutulur. 

Eyni zamanda yerli və xarici investorlar üçün əlverişli biznes mühitinin formalaşdırılması 

istiqamətində islahatların davamı olaraq Ağdam rayonunda 190 hektar sahədə zəruri 

infrastrukturla təmin edilmiş Ağdam Sənaye Parkı, Cəbrayıl rayonunda 200 hektar ərazidə “Araz 

Vadisi İqtisadi Zonası” Sənaye Parkı yaradılmışdır. Qeyd olunan sənaye parklarında fəaliyyət 

göstərən rezidentlər qeydiyyata alındığı tarixdən 10 il müddətinə əmlak, torpaq, mənfəət 

vergisindən, idxal olunan texnika, texnoloji avadanlıqlar və qurğulara görə ƏDV-dən və gömrük 

rüsumlarından azad olunur. 

“Azərbaycan Respublikası regionlarının 2019-2023-cü illərdə sosial-iqtisadi inkişafı Dövlət 

Proqramı”nın icrası ölkə iqtisadiyyatında mühüm əhəmiyyət kəsb etməklə, 2019-2023-cü illər 

ərzində də makroiqtisadi sabitliyin təmin olunmasında, sahibkarlıq fəaliyyətinin 

genişlənməsində, yeni müəssisələrin və iş yerlərinin yaranmasında, infrastruktur və kommunal 

xidmətlərin səviyyəsinin daha da yüksəldilməsində və əhalinin rifah halının daha da 

yaxşılaşdırılmasında mühüm rol oynamışdır. Dövlət başçısının qeyd etdiyi kimi regionların 

sosial-iqtisadi inkişafı dövlətin siyasətinin əsas istiqamətidir və bu siyasət gələcəkdə də davam 

etdiriləcəkdir. 

 


